
Доллар — 74,11

Евро — 78,74
Валютёйы аргъБоныхъёд Хурыскаст — 06,52

Хурныгуылд — 17,36Боны дёргъ — 10,44
Республикёйы гидрометцентр куыд хъусын кёны, афтёмёй абон, 18 февралы,

нё уардзён. Уёлдёфы температурё республикёйы — 2-7 градусы хъарм, Дзёуджы-
хъёуы — 4-6 градусы хъарм. 12 +

2023 азы 18 феврал — ёртхъирёны мёйы 18 бон, сабат Аргъ 10 сомы

Цёйут, ёфсымёртау, радтём нё къухтё
Абон кёрёдзимё, Иры лёппутё!..

Цёгат Ирыстоны республикон адёмон газет
Республиканская народная газета Северной Осетии

№№ 3300 ((2255775599))
Газет цёуын райдыдта 11923 азы 114 мартъийы — газета издается с 114 марта 11923 года

КЁСУТ НОМЫРЫ:
К

ЁХСЫЗГОН ЦАУ

60 азы — Ирыстоны эфиры

ЮБИЛЕЙ

“Рахизфарсы цард”-ы бёрёгбон

Ир рагёйдёр уазёгуарзаг уыдысты. 

КОЦОЙТЫ Арсен

ДДДДззззыыыыррррддддыыыы   ффффаааарррр нннн

Д а р д д ё р
цёуы 2023
азы фыццаг
ёмбисён га-
зеттё ёмё
журналтё ра-
фыссыны кам-
пани. Иннё
хёттытау, ныр
дёр "Рёстдзи-
над"-ы иузёр-
дион кёсджытё
рафысдзысты
сё уарзон газет.
Ног азы фыц-

цаг ёмбисы
фондз мёйён
"Рёстдзинад" рафыссён
ис 915 сомы ёмё 70 ка-
пеккёй. Адёмы льготон
къордтён та — 735 сомы
ёмё 55 капеккёй. 
Нё зынаргъ газеткёсджытё,

Ирыстоны истори, ирон адёмы ёгъ-
дёуттё, ирон ёвзаг, ирон фысджы-
ты, нывгёнджыты уацмыстё зонын

уё кёд фёнды
ёмё, нё рёз-
гё фёсивёд
сё мадёлон
ёвзаг уарзой
ёмё йё ахуыр
кёной, уымё
кёд бёллут,
уёд,  уё хорзё-
хёй, рафыссут
газет "Рёстдзи-
над". Ёмё ёх-
сёз мёйы дёр-
гъы алы хёдзар-
мё дёр хёсдзён
ног хабёрттё,
зонгё уё кён-

дзён, Ирыстон ёмё
Уёрёсейы царды цы
ивддзинёдтё цёуы, уы-
донимё, дзурдзён уын

нё ивгъуыды, нё абон ёмё нё сом-
боны тыххёй.
АЛЫ ИРОН ХЁДЗАРЁН ДЁР —

ГАЗЕТ "РЁСТДЗИНАД"!

"Рёстдзинад" —
2023 азы фыццаг ёмбисён

ХИЦАУАДЫЁМБЫРДЁЙ

Ёххуыс — чысыл ёмё рёстёмбис амалхъомадён

Ёрёджы республи-
кёйы Хицауады ёмбыр-
ды ныхас кёнгёйё, ацы
хабар фехъусын кодта
фёллой ёмё социалон
рёзты министр Айдарты
Алинё. Уё зёрдыл уын
лёууын кёнём: ацы аз
сёрдыгон фёлладуагъд
аххёсдзён 40 мин цё-
гатирыстойнаг сывёлло-
нёй фылдёрыл. Сывёл-
лёттё фёллад уадзын-
мё ацёудзысты Сау
денджызы былгёрёттём
дёр. Фёлладуагъдён
фадёттё саразынён ра-
дих кёндзысты 230 мил-
уан сомы бёрц фёрёз-
тё.

Аудынад

Лёвар
балцёгтё —
лагертём

Сёрмагонд хёстон
операцийы тёлмы чи фё-
мард, Цёгат Ирыстоны
Хицауад уыцы ёфсёддон
службёгёнджыты цоты
сифтонг кёндзён дзё-
бёхгёнён лагертём лё-
вар балцёгтёй.

Куыст цыд дыууё ра-
дёй. "Спецэкосервис"-ы
техникё фёндёгтё сыгъ-
дёг кёнынмё рацыд ёх-
сёвы дыууё сахатыл
ёмё куыста райсоммё.
Митсыгъдёггёнён 24 хёд-
тулгёйы зылдысты горёты
уынгты ёмё фёндёгтё
сыгъдёг кодтой митёй.
Фёстёдёр сё бапырх
кодтой цёхх змис ёмхёц-
цёйё, уый фёстё дон-
ёмхёццё митёй фён-
дёгтё ссыгъдёг кодтой
ёфснайён машинётё.
Уымён куыстуат радих

кодта дыууё самосвалы",
— фехъусын кодтой
куыстуатёй.
Бафиппайын хъёуы

уый, ёмё ёнёхъён ёх-
сёв чысыл трактортё кёй
сыгъдёг кодтой тротуартё
дёр. Ёрлёууёнтё, фис-
тёгёй цёуджыты ахизён-
тё, скъолатём, рёв-
дауёндёттём ёмё рын-
чындёттём бацёуёнтё
къухёй сыгъдёг кодтой
"Спецэкосервис"-ы 200
кусёджы.

ДЗЫТИАТЫ Ольгё

Адёмы удёнцойён

Митёруарды 
фёстиуджытё —— иуварс

Дзёуджыхъёуы фёндёгтё митёй сыгъ-
дёг кёнынмё рацыд техникёйы 24 иуёджы
ёмё 200 адёймаджы.

Уый тыххёй фехъусын
кодта компанийы пресс-
службё.

"Дзёуджыхъёуёй, Че-
лябинскёй, Екатеринбург
ёмё Волгоградёй уёл-
дёфон балцытё Антали-
мё ёххёстгонд цёу-
дзысты къуыри иу хатт,
Перм ёмё Махачкалайё
— къуыри ёртё хатты,
Хъазанёй та — къуыри
цыппар хатты", — ра-
дзырдта компанийы ми-
нёвар.

("ТАСС")

Уёлдёфон
транспорт

"Победа": 
Дзёуджыхъёуёй

Анталимё
Авиакомпани "Победа"

2023 азы 1 июнёй фёстё-
мё туркаг Анталимё уёл-
дёфон балцытё ёххёст
кёнын райдайдзён Дзёу-
джыхъёуёй, Волгогра-
дёй, Екатеринбургёй,
Хъазанёй, Махачкалайё,
Перм ёмё Челябинскёй.

Сергей Меняйло ёмё
Сергей Назаров сёрма-
гонд ёргом аздёхтой,
республикёйы адёмы
царды ёмвёзад бёр-
зонддёр кёнынён ахъаз
чи фёуыдзён, ахём фе-
дералон программётё
ёмё проекттё регионы
ёххёст кёнынмё. Ны-
хасы архайджытё ёр-
дзырдтой, Президент
Владимир Путин ёмё
Сергей Меняйлойён 2021
азы цы фембёлд уыд,

уый фёстё бёстёйы ра-
замонёг Цёгат Ирыстоны
дарддёры райрёзты
фёдыл федералон ми-
нистрадтё ёмё ведомст-
вётён цы амынддзинёд-
тё радта, уыдон царды
рауадзыны мадзёлттё
куыд ёххёстгонд цё-
уынц, ууыл дёр. Сергей
Меняйло ёмё Сергей

Назаров ёркастысты,
РЦИ-Аланийы социалон-
экономикон рёзты ныс-
анимё УФ-йы Хицауад
2017 азы цы пълан сфи-
дар кодта, уый уаг-
ёвёрдтё ёххёст кёны-
ны хъуыддагмё дёр.
Ёппёт уыцы нысантыл

дзургёйё, республикёйы
Сёргълёууёг куыд ба-

фиппайдта, афтёмёй
ёппёт пълантыл дёр фе-
дералон Хицауады ёххуы-
сёй цёуы ёппётвёрсыг
куыст. Сергей Меняйло
сёрмагондёй фёбёрёг
кодта, УФ-йы Экономикон
министрады минёвёртты
'рдыгёй республикёмё
иудадзыг лёмбынёг
цёстдард кёй ис, уый.

Хатдзёгтё ёмё нысантё

Боны фёткы — 
Цёгат Ирыстоны дарддёры
социалон-экономикон райрёзт

Ацы бонты Цёгат Ирыстоны кусёг балцы уыд УФ-йы экономикон рёзты министры хёдивёг Сергей
НАЗАРОВ. Хицауадон делегацийы уыдысты ёндёр профилон федералон министрадтё ёмё
ведомствёты минёвёрттё дёр. Уыдон фысымтимё цы цалдёр фембёлды сарёзтой, уым бёстон ныхас
рауад РЦИ-Аланийы абоны социалон-экономикон уавёрыл, стёй дарддёры райрёзты нысантыл.

Фембёлды ныхасгён-
джытё уёлдай ёргом аз-
дёхтой Парламенты сёй-
рагдёр палатёйы Респуб-
ликё Цёгат Ирыстон-Ала-
нийы Бонты бёрёггёнён-
тём гёсгё 2017 азы Феде-
рацийы Советы цы Уынаф-
фё хаст ёрцыд, уый
амынддзинёдтё куыд
ёххёстгонд цёуынц, уымё.

Уыдонимё ма ныхас цыд
РЦИ-Аланийы Национ му-
зейы рацарёзты тыххёй
дёр. Парламенты Сёрдар
фёнысан кодта, зёгъгё,
музейон-историон комплекс
иу кёны алы дугтё ёвди-
сёг ёртё агъуысты. "Ёв-
дыст сё цёуы палеолитёй
нырыккон дугмё 4 мин экс-
понатёй фылдёр. Экскур-
соводты зонындзинёдтё
фылдёр кёныныл куыст
цёуы иудадзыгдёр", —
загъта Тускъаты Таймураз.
Уыцы музеймё ёппёт кары
скъоладзауты цёуын тынг
ахсджиаг у, бафиппайдта
Валентинё Матвиенко: "Уы-

дон сцымыдис кёнын хъё-
уы республикё ёмё йё
адёмы историмё. Патрио-
тизмы ёнкъарёнтё рай-
дайынц чысыл Райгуырён
бёстё уарзынёй".
Уёрёсейы рагондёр чы-

рыстон аргъуантёй иу —
Зруджы аргъуан рацарёзты
тыххёй Тускъаты Таймураз
радзырдта, аргъуаны цурты

цы дон кёлы, уый былгё-
рёттё сфидар кёныны
егъау куыстыты тыххёй. Йё
ныхёстём гёсгё, аргъуаны
хъахъхъёд ёрцыдысты дис-
саджы нывёфтыдтё ёмё
фрескётё.
Федерацийы Советы

Сёрдары базонын фёндыд
республикёйы фелсырон-
акушерон пунктты куысты
тыххёй. Тускъаты Таймура-
зы ныхёстём гёсгё, за-
къонёвёрынады минё-
вёрттё арёх вёййынц ра-
йонты. "Уыцы ахсджиаг
фембёлдтытё махён фа-
дат дёттынц хъуыддёгтё
бёстондёр базонынён

ёмё хъёугё уынаффётё
рахёссынён". Сё ныхасы
фёстё Тускъайы-фырт ба-
фиппайдта, фембёлды ны-
сан кёй у, цы арёзт ёр-
цыд, уымён аргъ скёнын
ёмё Федерацийы Совет,
стёй РЦИ-Аланийы Парла-
менты иумёйаг пълантё
снысан кёнын регионы
дарддёры иудадзыг рёз-
тён. "Федерацийы Советы
Сёрдары 'рдыгёй ёз бам-
бёрстон ёххуысмё стыр
тырнынад ёмё фёндон нё
размёвёрд нысантё ёх-

хёст кёнынён”, — загъта
Тускъаты Таймураз. 
Кусёг балцы дыууё боны

дёргъы Мёскуыйы Парла-
менты Сёрдар архайдта
Уёрёсейы Федерацийы
Федералон Ёмбырды цур
УФ-йы закъонёвёрджыты
Советы къамисы закъон-
сфёлдыстадон архайды
ёмё закъонёвёрынад мо-
ниторинг кёныны куысты.
Боны фёткы сты УФ-йы
субъектты закъонёвёрына-
ды оргёнты фёсивёдон
парламенттё саразыны
фарстатё.

КАСАТЫ Батрадз

Ахсджиаг фембёлд

Хъуыддёгтё бёстон базонынён 
Федерацийы Советы Сёрдар Валентинё

МАТВИЕНКО фембёлд республикёйы Парламенты
Сёрдар ТУСКЪАТЫ Таймуразимё.  Ныхас цыд регио-
ны дарддёры рёзты социалон-экономикон фарстатыл. 

Сергей Меняйлойы фембёлд Сергей Назаровимё
Цёгат Ирыстоны

Сёргълёууёг Сергей
МЕНЯЙЛОЙЁН хицён
фембёлд уыд УФ-йы эко-
номикон рёзты министры
хёдивёг Сергей НАЗА-
РОВИМЁ. Фембёлды
архайджытё сё хъуы-
дытё загътой респуб-
ликёйы дарддёры ёп-
пётвёрсыг райрёзты
тыххёй, фёбёлвырд
кодтой иумёйаг архайды
фёндёгтё.

Фидёны курорт "Мамы-
сон"-ы фёзуаты ныртёк-
кё цы куыстытё цёуы,
уыдоны тыххёй бёстон
радзырдта паддзахадон
корпораци "КАВКАЗ.РФ"-
йы генералон директор
Андрей Юмшанов. Йё
ныхасмё гёсгё, подрядон

организацитё сёхи цёт-
тё кёнынц курорты инже-
нерон ёмё туристон ин-
фраструктурёйы сёйраг-
дёр объектты арёзтадмё
бавналынмё.

— Куыд нысангонд цё-
уы, афтёмёй комкоммё
арёзтадон куыстытём

подрядчиктё бавналдзыс-
ты апрел-майы. Уыимё,
ныртёккё дарддёр ар-
хайд цёуы хёххон лыжё-
ты фёндёгтё ёмё ён-
дёр цалдёр объектты
арёзтадыл. Уыдоны ны-
мёцы: бирёкъабазджын
хиирхёфсён центр, хёд-
тулгёты ёрлёууён бынат,
коммё бацёуёнты фён-
дёгтё... Уымёй уёлдай,
инвестор зёрдё ёвёры,
фысымуёттё, ресторан
ёмё ма цалдёр ёндёр
объекты арёзтадмё ацы
аз кёй бавналдзён, уы-
мёй, — радзырдта Андрей
Юмшанов.

Дарддёр ёмбырды ар-
хайджытё ёркастысты
республикёйы индустриа-
лон парк саразыны, энер-
гетикё ёмё цёрёнуатон-
коммуналон хёдзарады
комплексы ёнёкъуыхцы
рёзты программё ёмё
ёндёр проекттё ёххёст
кёнынмё. Фембёлды ар-
хайджытё рёстёмбис
хатдзёгтё скодтой, Цёгат
Кавказы федералон зылды
райрёзты паддзахадон
программёйы уагёвёрд-
тё куыд ёххёстгонд цё-
уынц, уымён дёр. 

(Кёрон 2 фарсыл)

Курорт "Мамысон", Цёгат Кавказы рёзты программё ёмё
цёрёнуатон-коммуналон комплексы нывылад

Фёстёдёр Сергей МЕНЯЙЛО ёмё Сергей НАЗАРОВЫ
разамындёй цы уёрёх ёмбырд уыд, уым архайдтой
федералон делегацийы уёнгтё ёмё республикёйы
Хицауады бёрнон кусджытё. Фембёлды архайджытё
ёркастысты курорт "Мамысон"-ы арёзтады, респуб-
ликёйы промышленнон къабазы райрёзты, цёрёнуатон-
коммуналон хёдзарады комплексы нывылады фарста-
тём, стёй Цёгат Кавказы федералон зылды рёзты
паддзахадон программё ёххёст кёныны хъуыддёгтём.

Цёгат Ирыстоны транспорт ёмё фёндёгты комите-
ты сёргълёууёг Джидзёлаты Хазби нё уацхёссё-
гён куыд радзырдта, афтёмёй комитеты кусджытё
ёмё акционерон ёхсёнад "Автоколоннё-1210", стёй
"Автоколоннё-1691" рагацау бёрёг кодтой, кёцы бон-
ты ёмё сахётты вёййы фылдёр кёнё къаддёр
бёлццёттё дыууё горёты 'хсён, ёмё уыдёттё ба-
хынцгёйё, рахицён кодтой 14 автобусы "Газ Вектор
NEXT". Се 'ппёты дёр ис "Глонасс"-ы системё, алы
автобусы ацыд ёмё ёрбацыд дёр бёрёг кёны. Уы-
мёй уёлдай ма дзы ис сёрмагонд аппараттё, уыдон
сё цёст дарынц шофыры куысты ёмё фёллад уадзы-
ны уавёртём. Автобусты ма ис фёлгёсён камерётё
дёр, стёй сёрмагонд фёрёзтё фёндаггаг ёхца кар-
тёйё фидынён. Ахём картётё бацёттё кёныныл
ныртёккё цёуы куыст, уыдоны фёрцы бёлццётты
фёндаггаджы хёрдзтё уыдзысты зынгё къаддёр.

Алагиры цёрджытё раздёр арёх хъаст кодтой, ав-
тобустё афоныл кёй нё цыдысты автовагзалёй ёмё
уый аххосёй куыстмё ёрёджытё кёй кодтой, уымёй.
Ныртёккё уавёр хъуамё фёуа цёхгёр хуыздёр. Кёй
зёгъын ёй хъёуы, уыдзён ма, ёвёцццёгён, иуёй-иу
лыггёнинаг фарстатё, цыфёнды хъуыддаг дёр ёвип-
пайды нё сырёзы, фёлё комитеты специалисттё
бацархайдзысты тагъддёр рёстёгмё сё аиуварс
кёныныл.
Ёртыццёджы уыдон уыдысты Алагиры ёмё каме-

рёмё систой ног автобусты куыст. Куыд рабёрёг, аф-
тёмёй шофыртё ацыдысты-иу афоныл, бёлццёттё
бирё нё фёстиат кодтой автовагзалы.

Нё уацхёссёг

Транспорт

Уавёр фёхуыздёр уыдзён

С
оветон паддзахад адёмы хёхбёстёй быд-
ырмё куы рарвыстой цёрынмё, уёд ёр-
цардысты алы бынётты ёмё сын адём
радтой сёрмагонд нёмттё. Ёрёфы доны

был чи ёрцард, уыдон сё хъёу схуыдтой Ставд-Дур-
тё. Адём-иу куы фарстой хъёуы цёрджыты, кём уын
радтой зёххытё, зёгъгё, уёд сын-иу радзырдтой:
Ёрёфы доны был, фёндагён йё рахизфарс цы стыр
дуртё ис, уым дёлёмё ныццёугёйё. Уымё гёсгё
хъёуы ном дёр баззад Ставд-Дуртёй. 
Хъёуы ёрцард бирё мыггёгтё алы хъёутёй: Та-

болтё, Токатё, Фёрниатё, Быгъуылтё, Боситё — мах
ёртё ёфсымёры, Пагётё, Хъантетё ёмё ма бирё
ёндёртё.  
Хёдзёрттё иууылдёр уыдысты амад самандурёй.

Уёд кём уыдис ссарён агуыридур кёнё блоктё. Суг
ластой хъёдёй 4-5 километры дёрддзёфёй галтыл,
бёхтыл ёмё хёрджытыл.
Хъёуы сёрёй Ёрёфы донёй сё уынгты рауагътой

къанёуттё, фёлё нуазынмё, хёринаг кёнынмё хас-
той стыр донёй, уымён ёмё къанёутты дон фос,
маргъ чъизи кодтой, ёмё нё бёззыд нуазынмё. 
Къёвда бонты Ставд-Дуртём бацёуён уыдис тынг

зын, фёлё сын Змейкёйы цёрджытё бар радтой сё
хъёуы 'хсёнты цёуын. Змейкёйё Ставд-Дуртём
фёндаг акодтой, ёмё адём ёрцардысты. Ныртёккё
сём ис асфальтёй ёмбёрзт фёндаг. Уёдё дон дёр
Ёрёфёй нал хёссынц, алкёй кёрты дёр кёлы
кърантёй сыгъдёг дон. Ис дзы дуканитё, скъола,
клуб, медицинон хайад.
Сёрмагондёй мё фыстёджы сёр у хъёуы цёрёг

цалдёр адёймаджы тыххёй. 
Пагёты Тёгка фыццаг ёрлидзджыты къордёй уы-

дис. Ёртё лёппуйы ёмё дыууё чызджы хъомыл код-
та. Хистёр лёппу Гуыба, 1928 азы гуырд. Куыста
колхозы тракторыл. Хъуыддаг бакодта Цёгёраты чыз-
гимё, диссаджы хорз сылгоймаг, йё ном Ваккё. Ра-
цыд сын фондз лёппуйы ёмё чызг.
Уыд рухёны мёй, тёвд бон, сё дуармё бёлёсты

бын аууоны бадтысты сыхы устытё. Ёвиппайды нык-
калдта къёвда, арв ныццавта бёлас, ёмё Ваккё уы-
цы арвы цёфёй фёмард. Сидзёрёй баззадысты йё
сывёллёттё Гуыбайы зёронд мад ёмё фыдимё.
Сё кёстёр чызгыл уыцы рёстёг цыд ёртё азы, сё
хистёр лёппуйыл та — дыууадёс. Афёдзы хист куы
скодтой Ваккёйён, уёд хъёубёстё ёмё Цёгёраты
мыггаджы хистёртё дзырдтой Гуыбайён  хъуыддаг
бакёныны тыххёй. 
Йё ныфс ёхсёз сывёллонмё бахаста Хъантеты

Рая. 
Райёйы схуыдтой Пагёты хёдзармё. Йё дыстё

бафёлдёхта сылгоймаг ёмё схъомыл кодта сывёл-
лётты, мад мысын сё нё бауагъта. Се 'ппёт дёр
уёлдёр ахуыр райстой. Алкёмён дёр сё ис
ёгъдауджын бинонтё, кёстёр чызджы моймё радтой,
куыд ёмбёлы, афтё, ёгъдауёй. Алкёмён дёр сё ис
цот. 
Рая Гуыбайы хёдзары ныр цёры кёстёр лёппу

Тотрадзимё, Геор ёмё Валерик цёрынц Дзёуджы-
хъёуы, Таму — Алагиры, Гуыдзи та цёры Зилгёйы.
Улёфён рёстёг се ‘ппёт дёр ёрцёуынц хъёумё,
ёмё уёд Раяйыл дёр хур ракёсы йё цоты уындёй.
Бёргё йё фёхоны алчи сёхимё, фёлё никёдём ко-
мы, мё хёдзарёй никуыдём цёуын, зёгъгё. 
Ныртёккё азтё сё уёз ёруагътой Раяйыл, фёлё

уёддёр бинонтён мады уынаффё кёны. 
Хуыцау дын раарфё кёнёд, нё уарзон Рая, бирё

нын фёцёр ёнёнизёй ёмё  дё кёстёрты хорздзи-
нёдтё уынгёйё.

БОСИТЫ Алихан,
фёллойы ветеран

Фыссынц "Рёстдзинад"-мё

Сылгоймаджы
хъысмёт

Раздёр куыд фыстам, афтёмёй Дзёуджыхъёу
ёмё Алагиры 'хсён цёуын райдыдтой ног автобус-
тё. Ацёуыны ёмгъуыд алы балцён дёр бакёсён ис
Алагиры автовагзалы, Дзёуджыхъёуы кёройнаг ёр-
лёууёнты, стёй автобустён сёхи мидёг дёр. 

Абайты Виктория Су-
воровы уынджы 20 азёй
фылдёр цёры.

"Нё уынг бындуронёй
рагёй нал ёрцыд цал-
цёггонд. Фёндаг арёх
фёйлауынц, стёй уал аз-
мё рёстёг дёр йё кё-
нон бакодта, ёмё зау-
уатмё ёрцыд. Фыццаг
хатт ёрбацыдтён горё-

ты сёргълёууёгмё.
Зёрдёрухсёй мыл сём-
бёлд, зёрдё мын ба-
вёрдта, ацы аз нё уынг
цалцёг кёй ёрцёуд-
зён, уымёй. Ёнхъёлмё
кёсдзыстём", — зёгъы
Виктория.
Ахём фарстаимё

фембёлдмё ёрбацыд
Тимур Тимофеев дёр.

Железнодорожныйы фё-
зилён уынджы тротуар-
тё ёмё фёндаг сты
ёдзёллаг уавёры. "Ны-

ридёгён архайём, куыс-
тытё чи кёндзён, уыдон
сбёрёг кёныныл. Бо-
ныхъёд куы банывыл уа,
уёд бавналдзыстём уё
уынджы фёндаджы цал-
цёгмё", — загъта Мил-
дзыхты Вячеслав.

Нё уацхёссёг

Бынёттон хиуынаффёйад

Дзёуджыхъёуы мэр МИЛДЗЫХТЫ Вячеслав ад-
министрацийы разамынды къордимё сарёзта цёр-
джытимё фембёлд. Горётёгтё ёрбацыдысты ёхсё-
надимё, стёй хи хъуыддёгтимё баст фарстатимё.

Горёты уынгтё
цалцёггонд ёрцёудзысты

Ацы хабар фехъусын
кодта куыстуаты директор
Цёлкосты Батрадз.

— Фарон чи нё фё-
къаддёр, нё уыцы куыста-
ды бёрцыл цёмёй ёфта,
ууыл архайём. Дарынён
кёй райстам, карчы уыцы
хуызмё ёртё килограм-
мы бёрц уёз фёзыны
цыппор фондз бонмё, аф-
тёмёй, амёй размё та-
иу амынд уёз каркмё фё-
зынд дыууё мёйё фыл-
дёр рёстёгмё. Карчы
дзидза горётаг дукани-

тём ёрвитём, бынёттон
стыр дуканитимё бадзырд
сфидар кодтам. Нё фаб-
рикмё чи уыд, уыцы сёр-
магонд киосктыл стыр ёх-
цатё кёй хардз кодтам,
уый нымайгёйё, сёхгё-
нын сё бахъуыд, — загъта
Цёлкосы-фырт.
Хицауиуёггёнёг адёй-

маджы ныхасмё гёсгё,
маргъдарён фабрик кёй
рауагъд фёфылдёр кё-
ныныл архайы, куыстуаты
уыцы продукци ёрвыст
цёуы Дагестан ёмё Кё-

сёг-Балхъармё дёр.
Фылдёр продукци райсён
кёмёй ис, фарон куыст-
уат ахём кёрчыты хуыз
дарын райдыдта.

— Уёрёсейы ныхмё
арёзт ёфхёрён ма-
дзёлттё маргъдарынадыл
фёбёрёг сты, уымён
ёмё кёрчыты холлагмё
бафтауинаг буаргъёдтё
ёмё мёргъты дзёбёх
кёнынён хъёугё хостё
нём фёсарёнтёй нал
ёфтынц. Ёндёр лыггёни-
наг фарстатё дёр сёв-
зёрдысты. Фёсарёйнаг
бёстётё нём мёргъты
хёрзхъёд хуызтё нал ёр-
витынц. Чи нём ис, уыцы
кёрчытёй та раздёрау
стыр бёрцёй продукци
райсыны фадат нёй, фё-
лё Уёрёсейы маргъда-
рён куыстуётты архайд
кёй фёрёвдз уыдзён,
ууыл зёрдё дарын, —
загъта фабричы директор.
Михайловскы хъёуы

маргъдарён фабричы
зёрды ис уагъд продук-
цийы бёрц фёфылдёр
кёнын ёмё ацы продук-
цийён ног ёлхёнджыты
ссарын.

Нё уацхёссёг

Куыстад

Фарон Михайловскы хъёуы маргъдарён
фабрик рауагъта 2,5 милуан айчы ёмё 600
тоннёйы бёрц дзидза.

Фылдёр продукци 
рауадзынён

— Ныридёгён респуб-
ликё йё бёрны бакодта
доны фарстатё, уымён
ёмё доны хъуыддаг ёх-
хёстгёнёг компанитён
ис хёстё. Кёй зёгъын
ёй хъёуы, доны фиддон-
тё уый тыххёй схиздзыс-
ты. Адёмы ёхсён социа-
лон ёндыгъдад цёмёй ма
схиза, уый фёдыл Уёрё-
сейы Хицауад бюджетёй
радих кёндзён фёрёз-
тё. Уый фёрцы хъуыддаг
ёртё кёнё цыппар азмё
лыггонд ёрцёудзён. Ацы
къуыри хъуамё фыст ёр-
цёуой хъёугё бадзырд-
тё, ёмё, ёнхъёл дён,
ацы хабар алыг уыдзён, —
загъта Сергей Назаров.

Цёрёнуатон-коммуна-
лон хёдзарады комплексы
фарстатыл Цёгат Кавказы
регионы цёуы бирё азтё.
Фарон, экономикон рай-
рёзтыл дзургёйё, сбёл-
вырд кодтой 3 регионы,
кём хъуамё бафёлварой
ног проект, уымён ёмё
раздёры мадзёлттё цё-
рёнуатон-коммуналон
хёдзарады райрёзтён
пайдайаг нё уыдысты. 

— Проект "Мамысон"-ы
фыццаг къёпхёны арёзт
ёрцёудзысты дыууё ка-
натон фёндаджы, комп-
лекс та иумёйагёй арёзт
уыдзён 2600 бынатён.
Нёхи бёрны ис скёнын
700 бынаты, иннё рези-
дентты фёндёттём та

ёркастыстём ёмё сё
фёстёдёр сбёлвырд
кёндзыстём.  Ныхас ин-
вестортимё уыд дывёр-
сыг, уыдон нын бацамыд-
той сё проекттё, мах нё-
хи 'рдыгёй нё фёндон
загътам — иумёйаг архи-
тектурон фёлгонцад нё
кёй фёнды уынын Мамы-
соны фёзуаты, уый, —
загъта Сергей Меняйло.
Бёлвырд сты подрядон

организацитё, рёхджы
райдайдзысты иумёйаг
куыстытё. Сёйраг уый у,
ёмё уыдон иууылдёр
бёлвырд графикмё гёс-
гё кёй цёуынц.
Проект "Мамысон"

хъуамё байгом кёной
2024-2025 азы зымёджы.
Ис ын стыр ахадындзинад
канд республикёйы нё,
фёлё ёппёт Кавказы
дёр. 

ГОБОЗТЫ Агуындё

Ныхас журналисттимё

(Райдайён 1 фарсыл)

Ёппёт уыцы нысантыл
дзургёйё, Сергей Наза-
ров куыд бафиппайдта,
афтёмёй хёстёгдёр аз-
ты Цёгат Ирыстоны
арёзт ёмё цалцёг цёу-
дзысты ёндёр ахсджиаг
социалон объекттё дёр.
"Зёгъём, уыцы нысанён
федералон Хицауад рес-
публикёйён 2023-2025
азты уёлёмхасён радих
кёндзён 817 милуан со-
мы бёрц", — загъта эко-
номикон рёзты министры
хёдивёг. 
Алагиры ёмё Мёздё-

джы районты донуадзён-
канализацион системёты
бындурон цалцёг, Хъыз-

лары спортивон комплек-
сы арёзтад — ацы ёмё
иннё ахсджиаг объекттыл
куыст цёудзён сёрма-
гонд графикты бындурыл.

2022 азы пълантё куыд
ёххёстгонд ёрцыдысты,
ууыл дзургёйё, Сергей
Назаров куыд рабёрёг
кодта, афтёмёй дихгонд
фёрёзтё ёххёстёй сё
нысаныл сёмбёлдысты.
Вазыгджын социалон
объектты арёзтадыл
хардзгонд ёрцыд 340
милуан сомы бёрц. "Уы-
цы нымёцтё ахъаз фес-
ты 550-бынатон скъола
ёмё уёлёмхасён ахуы-
рады дыууё центры
Беслёны, нырыккон по-
ликлиникё Горётгёрон

районы, стёй ёндёр
ахсджиаг объекттё
байгом кёнынён", —
загъта Сергей Назаров.

— Республикёйы ёп-
пётвёрсыг райрёзты
программётё ёмё про-
екттыл кусём, федералон
ведомствётимё ёнгом
ёмархайд кёнгёйё. Кёй
зёгъын ёй хъёуы, дард-
дёр дёр ёмбёлы иу-
мёйаг хъарутёй архайын,
цёмёй ёппёт нысан-
гонд пълантё дёр царды
рауадзём, — ёмбырды
кёронбёттёны загъта
Сергей Меняйло.

СЛАНТЫ Аслан

Курорт "Мамысон", Цёгат Кавказы 
рёзты программё ёмё цёрёнуатон-
коммуналон комплексы нывылад

Ёмбырды фёстё Сергей МЕНЯЙЛО ёмё Сергей
НАЗАРОВ радтой дзуаппытё журналистты фарсты-
тён. Сёйрагдёр, цёрёнуатон-коммуналон хёдзара-
ды комплексы ёнёкъуыхцы райрёзты программё-
йыл, уыимё, проект "Мамысон"-ы тыххёй дёр.

Цёгат Ирыстоны эконо-
микон рёзты министр
Кучиты Зауыр йё раны-
хасы куыд фёбёрёг код-
та, афтёмёй иуёй-иу
ивддзинёдтё бахёссын
хъёуы Чысыл ёмё рёс-
тёмбис амалхъомады
райрёзтён ёххуысы рес-
публикон программёмё.
Уыцы ивддзинёдтё баст
сты, амынд программё
ёмё ёндёр проекттё
ёххёст кёнынён уёлём-
хасён финансон фёрёз-
тё дихгонд кёй цёуы, уы-
имё. Зёгъём, ёрмёст
фыццаградон национ про-
ект "Чысыл ёмё рёстём-
бис амалхъомады рай-
рёзт"-ы мадзёлттё ёх-
хёст кёнынён уёлёмха-
сён лёвёрд ёрцёудзён
28 милуан сомы бёрц.
Кёй зёгъын ёй хъёуы,
уыцы фёрёзтё фёахъаз
уыдзысты чысыл ёмё рёс-
тёмбис амалхъомады ку-
сёндётты архайд фёхъо-
мысджындёр кёнынён.
Амалхъомады райрёзты

республикон программё-
йыл дзургёйё, Кучийы-
фырт куыд бафиппайдта,
афтёмёй уыцы гёххётты
уагёвёрдтё ёххёст кё-
нынён 2023 азы нысан-
гонд цёуы 307 милуан со-
мёй фылдёр. Уыцы фё-
рёзты фёрцы чысыл ёмё
рёстёмбис амалхъомады
куыстуёттён лёвёрд
цёудзысты паддзахадон
гранттё, ёфстёуттё
ёмё афтё дарддёр.

— Амалхъомады къаба-
зы райрёзтён азёй-азмё
лёвёрд цёуы фылдёр
финансон ёххуыс. Уёл-
дёр куыд загътон, афтё-
мёй, амынд программёйы
уагёвёрдтё ёххёст кё-
нынён ацы аз дихгонд ёр-
цёудзён 300 милуан со-
мёй фылдёр. 2021 азимё
абаргёйё, уый у 7 хатты
фылдёр. Ёмткёй райс-
гёйё, профилон ведом-

ствётё уёрёх пайда кё-
нынц чысыл ёмё рёс-
тёмбис амалхъомады рай-
рёзтён ахъазгёнёг
мадзёлттёй, — загъта
министр.
Кучийы-фырт йё раны-

хасы ёрлёууыд цалдёр
бёлвырд инвестицион
проектыл дёр. Зёгъём,
Цёгат Кавказы федералон
зылды райрёзты програм-
мёйы фёлгёты сёрма-
гонд паддзахадон субсиди
дихгонд ёрцыд ёнёххёст
бёрнондзинады ёхсёнад
"Фундук Алании"-йы ин-
вестицион проект царды
рауадзынён. Ахём фёткы
бындурыл куыст цёуы ин-
нё проекттыл дёр.
Республикёйы фёллой

ёмё социалон рёзты ми-
нистр Айдарты Алинёйы
раныхас баст уыд сывёл-
лётты сёрдыгон фёл-
ладуагъд ёмё ёнёниз-
дзинад фёфидардёр кё-
ныны кампанимё аккаг
хуызы бацёттё кёныни-
мё.
Министры ныхасмё

гёсгё, ёппёт цёттёгё-
нён куыст дёр цёуы
пъланы бындурыл. "Фыц-
цаджы-фыццагдёр, бёр-
нон специалисттё сё
цёст дарынц, цёмёй сы-
вёллётты фёлладуагъд
ёмё ёнёниздзинад фё-
фидардёр кёнынён
арёзт ёрцёуа ёппёт
хъёугё фадёттё дёр.
Ацы азы фёлладуадзён
кампанийён дихгонд ёр-
цёудзён 230 милуан со-
мы бёрц. Фёлладуадзён
мадзёлттё аххёсдзысты
40 мин сывёллон ёмё
ёнахъомыл", — бафип-
пайдта Айдарты Алинё.
Ёмбырды архайджытё

ёрдзырдтой фёндагон
хёдзарады объектты
дарддёры цалцёг ёмё
арёзтадыл дёр. Профи-
лон ведомствёйы минё-
вёрттё куыд фехъусын

кодтой, афтёмёй респуб-
ликёйы автомобилон
фёндёгты арёзтад ёмё
цалцёгён 2023 азы ны-
сангонд цёуы 4,8 мил-
лиард сомы (уыдонёй 1,7
миллиард сомы сты феде-
ралон центры ёххуыс).

Дзанайты Барис Фён-
дагон хёдзарады комите-
ты разамындён бахёс
кодта, цёмёй ёппёт фи-
даргонд пълантё дёр
афойнадыл ёххёстгонд
цёуой. "Зёгъём, ивгъуыд
аз республикёйы фёнда-
гон-транспортон комплек-
сы нывыладыл хардзгонд
ёрцыд 8,5 миллиард сомы
бёрц. Уый хорз бёрёг-
гёнён у. Профилон ве-
домствёйы бёрнон кус-
джытёй домын, цёмёй
ацы аз дёр фёндёгты
арёзтад ёмё цалцёджы
куыстытём уа лёмбынёг
цёстдард", — загъта
Дзанайы-фырт.
Хицауады уёнгтё ра-

хастой кадрты фарстаимё
баст уынаффётё дёр.
Афтё, сё фёллойадон
бадзырдтё адарддёр код-
той национ политикё
ёмё ёддагон бастдзи-
нёдты министры хёдивёг
Андрей Бессонов ёмё
Мыхуыры ёмё дзыллон
коммуникациты хъуыддёг-
ты фёдыл комитеты сёр-
дары хёдивёг Габалты
Мёдинёйён. Уымёй
уёлдай, цёрёнуатон-ком-
муналон хёдзарады, артаг
ёмё энергетикёйы ми-
нистры хёдивёджы бына-
тёй суёгъд кодтой Кучи-
ты Зауырбеджы.
Министртё ёрдзырд-

той сёрмагонд ёфсёддон
операцийы архайёг служ-
бёгёнджыты бинонтён
уёлёмхасён паддзахадон
ёххуысы, ёгуыст адёмы
нымёц къаддёр кёныны,
скъоладзаутён лёвар
хъарм хойраг дёттын
ёмё ёндёр ахсджиаг
фарстатыл дёр.

РЦИ-Аланийы 
Сёргълёууёджы
ёмё Хицауады 
пресс-службё

Хицауады ёмбырдёй

Ёххуыс — чысыл ёмё рёстёмбис 
амалхъомадён, сывёллётты сёрдыгон

фёлладуагъд, фёндагон хёдзарады 
объекттё... 

ДЗАНАЙТЫ Барисы разамындёй уыд Цёгат
Ирыстоны Хицауады радон ёмбырд. Министртё се
'ргом аздёхтой республикёйы царды ахсджиаг
фарстатём. Уыдоны нымёцы: чысыл ёмё рёстём-
бис амалхъомады куыстуёттён паддзахадон ёххуыс,
сывёллётты сёрдыгон фёлладуагъд, фёндагон
хёдзарады объектты нывылад ёмё афтё дарддёр.

Службёйы хёстё сёр-
магонд ёфсёддон опера-
цийы тёлмы чи ёххёст
кёны, фёндонбахёссёг
цалдёр адёймаджы фа-
дёттё сарёзтой ахём
ёфсёддон службёгён-
джыты бинойнёгты архай-
димё къамты равдыстён.
Бинонты дарёджы

ёфсёддон кител нымад у
къамты сёйраг ёууёлыл.
Къамтё дзурёг сты
сылгоймёгты фидар уды-
хъёдыл, стёй сё фёра-
зондзинадыл, куырыхон-
дзинад ёмё уарзондзина-
дыл.

— Адём проект сёх-
хёст кёныны фёндоныл
ёхсызгонёй сразы сты.
Проекты архайёг сылгой-
мёгтёй иу загъта: "Мё ус
йё уёлё мё кител кёд
скёна ёмё къамты проек-
ты кёд архайа, уёд дзы
ёз райгонд уыдзынён,
зёгъгё, мё мой ахём ха-
бар фехъусын кодта", —
загъта къамты проект
"Хъёбатырты сылгоймёг-
тё"-йён фадёттё сара-
зёг Кристинё Хоружий.
Амынд проект сёххёст

кёныны фёндон сёвзёрд
горёт Самарёйы цёрёг
адёммё. Мёздёггёгтё

проекты архайынмё ёр-
бахуыдтой канд ёфсёд-
дон службёгёнджыты ус-
тыты нё, фёлё ма сё
ныййарджыты ёмё цоты
дёр. Ныридёгён 30 би-
нонтёй фылдёр къамты
сесситы архайдтой. Фёс-
тёдёр къамты равдыст
сараздзысты.

— Рахастам къамты сес-
симё бацёуыны ёмё аф-
тёмёй 23 февралы кадён
нёлгоймёгтён раарфё
кёныны уынаффё. Рёх-
джы кёй фёуёлахиз
уыдзыстём, ууыл зёрдё
дарын, — зёгъы къамты
проекты архайёг Татьянё
Савина.

Нё уацхёссёг

Мёздёджы районёй

Мёздёджы ёххёст кёнын райдыдтой къам-
ты проект "Хъёбатырты сылгоймёгтё".

Хъёбатырты кадён

Юбилей

Ацы аз нё уарзон газет "Рахизфарсы цард"-ыл
сёххёст 90 азы. Ёмё уый у стыр бёрёгбон,
ахсджиаг цау. Канд редакцийы кусджыты кадджын
бёрёгбон нёу, фёлё ёппёт газеткёсджыты, зёр-
диагёй йыл цин кёнынц.

Бёрёгбон арфётёй фидауы, ёмё ахём ныхёстё зё-
гъын ёмбёлы редакцийы кусджытён, сё сёргъы сёйраг
редактор Хъазиты Иринё, афтёмёй. Уыдон удуёлдай фы-
дёбон кёнынц, адёмы сагъёстыл, ёхсёндзарды риссаг
фёрстатыл у сё архайд.
Газет, арвы айдёнау, бауадзы рухс адёмы зёрдётём,

бирётён уёгъд кёны сё хъусты къёрмёджытё, адёмы
хъёр хуыздёр цёмёй хъусой, ирддёр сын кёны сё уы-
нынад. Уымё гёсгё алы хёдзар дёр хъуамё иса газет. 
Ирон ёмбисонд афтё зёгъы: "Ёвзёр, дам, йёхицёй

дёнцёг фёхёссы". Ёмё иу цалдёр ныхасы зёгъдзынён
мёхи цардвёндаджы тыххёй. Скъоладзау ма куы уыдтён,
уёд райдыдтон уацхъуыдтё фыссын. Уёд, Советон дуджы,
фыстон нё колхозы раззагдёр кусджытыл. Уыдис нём
скъолайы сёрмагонд бригадё, колхозы йын уыд зёххы
хай, ёмё уым активонёй чи куыста, уыдоныл дёр-иу
афыстон. Стёй, мё кары куы бацыдтён, уёд ме сфёл-
дыстадон куыст фёуёрёхдёр кодтон. Фыстон ёмё ныр
дёр фыссын фылдёр нё ирон ёгъдёутты тыххёй, уымён
ёмё ирон адёмы цард ёгъдауимё баст у. Ёмё мын уым
ныфсы хос у газеты уацхёссёг Хосонты Земфирё. Уый
мё разёнгард кёны, мёхи хойау, мын мё фыстёджытём
йё цёст дары. 
Ёрвылбондёр мё цёстытё ныйирд вёййынц постхёс-

сёджы ёрбацыдмё. Афтё зёрдиагёй йём фенхъёлмё
кёсын, раст цыма мём мё тугхёстёг фёзындзён, уыйау,
ёмё куы райсын газеттё, уёд цыфёнды ахсджиаг куыст
дёр ныууадзын ёмё сё ёвёстиатёй райдайын кёсын:
"Рёстдзинад", "Рахизфарсы цард", "Стыр Ныхас" ёмё
"Вестник Беслана". Ацы газеттыл абоны онг мё зёрдё
нёма сивтон, искёцыйы скъуынгё нё, фёлё дзы мё
цёст исты батухын дёр никуы бауарзта, афтё ёнувыд сыл
дён. 
Мах, нё районы цёрджытё, хъуамё сёрыстыр уём, нё

газет "Рахизфарсы цард" ныр цалдёр азы фёд-фёдыл
Уёрёсейы бирё газетты ‘хсён прессёйы "Сыгъзёрин
фонд"-ы уёлахиздзау кёй у, уый тыххёй. 
Районы газеты редакцийы кусджытён мё зёрдё зёгъы

ёнёниздзинад, стёй стыр сфёлдыстадон ёнтыстдзинёд-
тё сё зын, фёлё хъёугё куысты!

ХЁМЫЦАТЫ Раман, 
газетыл ёнувыд ёмё йё иузёрдион ёхсёнадон

уацхёссёг, Республикёйы хистёрты советы
президиумы уёнг, Рахизфарсы районы Ныхасы

ирон ёгъдёутты хайады сёргълёууёг

"Рахизфарсы цард"-ы фыццаг номыр мыхуы-
ры рухс федта 1933 азы ёртхъирёны мёйы.
Уёдёй нырмё бирё дон акалд Хъаспы денджыз-
мё, Беслёны горёты Терчы доны сёрты цы
хидтё ис, уыдоны бынты. Ивта газетён йё ми-
дис, йё ном дёр, фёлё нё ивта, мыхуыры дзыл-
лон фёрёзён йё сёйраг нысан адёмён лёггад
кёнын кёй у, уый. Районы газетён йё хёстё
бирё сты, ёмё сын фидар лёууын хъёуы. Йё
алы ног номыр дёр нё зонгё кёны ног ёмё ног
адёймёгты цымыдисаг хъысмёттимё. Цас
тых ёмё хъару хъёуы йё рауадзынён (ёхцайы
кой нал кёнын). Уё 90 азы бёрёгбонмё цы
газет рауагътат, уый дёр ууыл дзурёг у. Уы-
мё гёсгё уын уё цытджын юбилейы аз мё зёр-
дё зёгъы, фыццаджыдёр, ёнёниздзинад; дык-
каджыдёр, цардхъомыс уёвын; ёртыккаджы-
дёр, сфёлдыстадон ёнтыст. Уё бёрёгбоны
мё фёнды редакцийы кусджытён зёрдёрайгё
ныхёстё зёгъын. Газетён йё ном йё уёлё —
"Рахизфарсы цард". Кём цёрыс, уыцы фыды-
зёххён йё цард ёвдисын ёнцон нёу, фёлё, уё-
хиуыл нё ауёрдгёйё, дысвёлдёхтёй лёггад
кёнут адёмён. Ёмё дзы уымён аргъ нёй.
Рагёй зындгонд у, Рахизфарсы район

Ирыстонён йё ис ёфсёнвёндагон ёмё уёлдё-
фон кулдуар кёй у, уый. Уыцы географион ёмё
политикон уавёр бирё хёстё ёвёры уё раз-
мё, фёлё зындзинёдтёй нё тёрсут, ёмё уын
ёнтысгё дёр кёны. Нёуёдз азы чысыл не сты
суанг дуджы царды дёр. Ёнус — дёс азы хъуаг
бирё цёуылдёрты ёфтауы мах, нё миддунейы.
Уыцы рёстёджы "Рахизфарсы цард"-ы редак-
цийы къёсёрыл чи хызт, уыдонёй алчидёр разы
у йё хъысмётёй. Уый уымён афтё у, ёмё га-
зет у сё ныфс, се 'мцёдисон, се 'ххуысгёнёг.
Ёнёмёнг, Дауыраты Дамиры фёстё бирёты
бон у зёгъын: "Ёз ам арвыстон мё хуыздёр аз-
тё..." Раст фыссы Хёмыцаты Раман дёр: "Га-
зет, арвы айдёнау, бауадзы рухс адёмы зёрдё-
тём..." Газеткёсёг, рухс цы у, уый куы 'мбара,
уёд ын рёдийынёй тёссаг нёу.
Газет "Рахизфарсы цард"-ён ис цытджын ис-

тори, фёлё йё абоны кусджытё дёр бёрзонд
хёссынц мыхуыры фёрёзы кады тырыса. Ре-
дакцийы куыст ёрмёст журналисттё не
'ххёст кёнынц: се 'ххуысы хай хёссынц дизай-
нертё, корректортё, техникон ёмё хёдзара-
дон кусджытё. Цыфёнды газет дёр уагъд цёуы
адёмы тыххёй. Уый та у уёззау хёс ёмё
стыр бёрн. Уымё гёсгё газеты кусджытёй
алы адёймагыл дёр ёвёрд ис бёрнон хёс кёс-
джыты раз. Ёмё йё чи куыд ёххёст кёны, уы-
мёй аразгё у "Рахизфарсы цард". Цыфёнды
стыр бёрёгбоны къёсёрыл дёр арфётёй уёл-
дай фёхъёуы хатдзёгтё скёнын. 
Газет "Рёстдзинад"-ы журналисттё уё бё-

рёгбоны фёдыл зёрдиаг арфётё кёнынц, уё
мыхуыры фёрёзы чидёриддёр фёллой кёны,
уыдонён. Нё зёрдё уын зёгъы ёнёниздзинад,
зёрдёрайгё цард ёмё сфёлдыстадон ёнтыст.
Уё районы цёрёг адёмы сёрвёлтау ма уё
къухы стыр уёлахизтё бафтёд.

ХОЗИТЫ Барис,
газет "Рёстдзинад"-ы сёйраг редактор

48 азы размё уый кусын райдыдта ацы газеты редак-
цийы къамисёгёй. Уёздан, зёрдёхёлар, хистёртён
лёггадгёнёг кёстёрёй Земфирё йёхи базонын кодта
газеты разамындён ёмё йе 'мкусджытён. Йё сёргъы уы-
цы азты лёууыд  зындгонд ёмё курдиатджын журналист,
документалон ёмё аивадон прозёйы дёсны, УФ-йы ёмё
РЦИ-Аланийы культурёйы сгуыхт кусёг  Дауыраты Дамир.
Абон кёд фёлтёрдджын ёмё дёсны уацхёссёгыл ны-
мад у Земфирё, уёддёр нё рох кёны, йё хистёр ёмсис
хёлар ын цы цёстуарзон фёдзёхстытё кодта, профес-
сионалон ёгъдауёй йёхиуыл цы хуызы хъуамё куса,
уыдон. Земфирё дёр Дамиры адёймагондзинадыл, йё
профессионалон кадыл аууон ёппарын никуы ницёмёй
бауагъта. 
Дёсны уацхёссёг, цёстуарзон хистёр,  газеткёсджы-

ты алы домёнтён ёвёстиатёй дзуапп дёттыны миниу-
джытёй  ёххёстёй хайджын у Хосонты Земфирё. Иттёг
дёсны у, куыд ирон, афтё уырыссаг ёвзагыл уацтё,
очерктё, репортажтё, этюдтё, уацхъуыдтё фыссынмё.
Арёхдёр  газет "Рахизфарсы цард"-ы Земфирёйён ба-
кёсён вёййы социалон, ахуырадон, политикон, хъёууон-
хёдзарадон фарстатыл фыст зёрдёмёхъаргё, мидисёй
ёмё хъуыдыйё хъёздыг ёрмёджытё. Телефонёй йемё
куы ныхас кёнай кёнё йыл ёхсёнадон бынаты, бёрёгбо-
ны, ёмбырды куы амбёлай, уёддёр дыл, раст хионау,
ёнёбаузёлгё, нё фёуыдзён. Йё  бакаст куыд аив у, аф-
тё йё удыхъёдмё дёр фау ёрхёссён нёй. Ёцёг ирон
сылгоймаг ёмё уацхёссёг, сфёлдыстадон фёлтёртыл
аудёг хистёр, фёлмён ныййарёг ёмё нана цы миниу-
джытёй хайджын хъуамё уа, уыдон Земфирёйён Хуыцау
ёмё дунейы фарн ёххёстёй балёвар кодта.
Ёрёджы  газет "Рахизфарсы цард"-ы редакцийыл, газе-

ты 90 азы къёсёрыл ёрцыд ёхсызгон цау. Хосонты Зем-
фирёйён лёвёрд ёрцыд журналистикёйы къабазы  РЦИ-
Аланийы Сёргълёууёджы преми. Уый фёдыл бирё ар-
фётё райста йе ‘мсис хёлёрттёй, редакцийы  кусджы-
тёй, Рахизфарсы районы хицауадёй ёмё, уал азы лёггад
ёмё кад кёнынёй кёмён нё фёллайы, уыцы газеткёс-
джытёй.
Мах, газет "Рёстдзинад"-ы редакцийы коллектив, уыцы

зёрдиаг арфётём ёфтауём нёхи ёхсызгон фёндиёгтё.
Земфирё, нё ёнувыд хёлар ёмё газеткёсёг дё, ёмё
дын нё цёст уарзы фидар ёнёниздзинад, ног сфёл-
дыстадон уёлахизтё. Дё кёстёрты хорздзинёдтё уын-
гёйё,  царды  дзаджджын хёрзтёй  рёвдыдёй,  амонд-
джынёй цёр! 

АНВАРАТЫ Валери  

Уыцы ныхёсты фёстё
мёнён иуцасдёр мё ныфс
асаст, дызёрдыг кодтон,
фёлё дзёгъёлы тарстён
— редакцийы коллектив, ре-
дакторёй, хёдивёгёй рай-
дай ёмё суанг нё бухгал-
тер — Лазарты-Хёблиаты
Заретёйы онг, фыццаг
бонтёй фёстёмё, кодтой
мёнён се 'ххуысы хай. Мы-
сын сё абон — чи ма ис не-
мё, стёй чи нал ис, уыдон
дёр, цы бачындёуа,
рёстёг йё куыст кёны, иу
фёлтёр иннёйы ивы.
Мё кёддёры ёмкус-

джытёй хорз ёмбал ёмё
зондамонджытёй иу уыди
Семен Волковиницер —
Фыдыбёстёйы Стыр хёсты
архайёг, бирё азты дёр-
гъы разамынд лёвёрдта
редакцийы коллективён.
Азтё йыл куы рацыди, уёд
ссис партион царды хайады
сёргълёууёг. Фёллад нё
зыдта, куыстуарзаг, рёст-
зёрдё адёймаг, йе 'гъдау
ёмё зондёй — кёстёртён
фёзминаг.
Николай Бизянов, газе-

ты бёрнон нымёрдар. Кур-
диатджын адёймаг, кодта
нын нё газет, куыд мидис-
джын, афтё бакаст-
джындёр, журналисты дёс-
ныйады йын сусёгдзинёд-
тё нё уыд. 
Редакторы хёдивёг

Фёрниаты Альбертимё
мын бирё кусгё нё рауади,
фёлё мё зёрдыл бадард-
тон — уыди ёргомдзырд,
куыстадон ёгъдауыл фидар
хёцёг.
Мё куысты дёргъы мын

тынг ёххуыс кодта Софья
Василенко, арёх-иу баца-
мыдта, мёнё афтё хуыз-
дёр уыдзён, растдёр,
зёгъгё, нё уарзта,
куыстёй йёхи чи расай-ба-
сай кодта, куыдфёндыйы
цёстёй йём чи касти,
ахёмты.
Ёмё куыд нё рисса

зёрдё, не 'рыгон редактор
Пелиты Василийы мыс-
гёйё, ёдзардёй ёнён-
хъёлёджы фёхъуыд не
'хсёнёй. Хёрзёрыгонёй
ёрбацыд коллективмё, ре-
дактор куы ссис, уёд та нё-

иу дисы бафтыдта куысты
ногдзинёдтём тырнынёй.
Василийы хъёппёрисёй
нё республикёйы фыццаг-
дёр мах райдыдтам газет
компьютеры ёххуысёй
мыхуыр кёнын.
Хъаныхъуаты Савели,

мах ёй хуыдтам Михалыч,
не 'ппётён дёр фёзминаг
уыди, уёлдайдёр та йё иу
диссаджы миниуёгёй —
хёрзцыбыр рёстёгмё уы-
ди йё бон газетён стыр
ёрмёг бацёттё кёнын.
Фысгё та кодта бирё ёмё,
куыд хъуыди, афтё. Ба-

кастёй Михалыч уыди тыз-
мёгхуыз, фёлё йё хъёл-
дзёг ныхас та фёхудын
кодтаид кёйфёнды дёр. 
Бёрёзгаты Людмилёйы

фёстё нём редакторёй
кусын райдыдта Дауыраты
Дамир. Йе 'ппёт хъарутё
дёр лёвёрдта газетён.
Ёмё цыбыр рёстёгмё уый
фендёрхуызон — куыд йё
фёлгонцёй, афтё миди-
сёй дёр. Фёзынди нём
ног рубрикётё — "Нё уа-
зёгуаты", "Публицисты

колонкё", "Райгуырён
хъёу", "Зёхх ёмё
адём" ёмё ёндёртё.
Адём ёхсызгонёй зонгё
кодтой уыцы рубрикёты
бынмё ёрмёджытимё,
арёх нём-иу ёрбарвыстой
арфёйы фыстёджытё. Нё
тираж дёр фёфылдёр.
Газет-иу рафыстой канд

районы нё, фёлё ёндёр
регионты цёрджытё дёр.
Ноджы ма иу арфёйаг
хъуыддаг фёзынди редак-
цийы куысты Дамиры ду-
джы. Уый иу ёмё дыууё
хатты нё арвыста нё кус-
джыты Мёскуымё, Прибал-
тикёмё, Белоруссимё —
хуыздёр журналистты фёл-
тёрддзинадимё зонгё кё-
нынмё. Куыд Пелиты Васи-
ли, афтё Дамирёй дёр рох
нё уыдысты коллективы
куысты ёмё царды уавёр-
тё.
Арфёйаг уыдыстём не

'ппёт дёр нё диссаджы
дёсны корректор Гамахар-
ты-Хёдарцаты Людми-
лёйё. Уёлдай дамгъё нё
— къёдзыг дёр дзы нё

аирвёзтаид, йёхёдёг йё
куыстмё куыд бёрнон
цёстёнгас дардта, иннё-
тёй дёр афтё домдта,
талф-тулфёй куыст нё
уарзта.
Зынгё фёд ныууагъта

редакцийы, редактор уёв-
гёйё, Баскаты Эльзё.
Цавёрфёнды ахсджиаг, ва-
зыгджын куыст куы кодтаид,
уёддёр бёрнонёй, куыд
ёмбёлы, афтё ёмё хъёу-
гё ёмгъуыдмё, ёнёкъуых-
цыйё.  Тынг зын фёлварён
бавзёрста Эльзё — йё иу-
нёг хъёбул Алыккаты Фати-

мё, нё редакцийы къами-
сёг, Беслёны фыццёгём
скъолайы теракты дыкъахыг
тугдзыхтём амынёты куы
бахауд, уёд. Фёлё Эль-
зёйы тыхст, йё зёрдёйы
рыст ёмё сагъёс махёй,
редакцийы кусджытёй, ёп-
пындёр ничи бафиппайдта.
Куывта Хуыцаумё... Ёмё
йё, ёвёццёгён, уё-
лёрвтё фехъуыстой — Фа-
тимё аирвёзт...
Уыцы цалдёр боны дёр-

гъы Эльзё цытё бавзёрс-

та, цытё федта, фехъуыста,
уыдонёй та фёстёдёр,
куыд ёцёг журналист, са-
рёзта чиныг "Пепел Бесла-
на". Йё хёс сёххёст кодта,
уыцы стыр бёллёхы чи ба-
хауд — чи нал уыди, стёй чи
аирвёзт — уыдоны размё.
Хосонты-Дзулаты Зем-

фирё йыл-иу мах, йе 'мкус-
джытё, дис кодтам — куыд
ын ёнтысы хёдзары куыс-
тытё дёр кёнын, йё лё-
джы рынчын фыдмё зилын,
сывёллёттё хъомыл кё-
нын, стёй ма не 'ппётёй
раздёр редакцимё ёрба-
цёуын, афоныл хъёугё ёр-
мёджытё радтын? Хъёууон
хёдзарады хайады сёргъ-
лёууёджы бынаты Земфи-
рё йёхи сёрёнёй рав-
дыста.
Къомайты-Бокоты Ли-

дия нём кусынмё ёрба-
цыд Цёгат Ирыстоны пад-
дзахадон университет каст
фёуыны фёстё. Бакаст-
джын, зондджын, ёгъдау-
джын Лидёйы бауарзтам
йё фёлмён удыхъёды,
хёларзёрдёйы тыххёй.

Ёрыгон уацхёссёг йе
'ппёт хъарутёй дёр ар-
хайдта йё дёсныйад хуыз-
дёр базоныныл, ахуыр код-
та раззагдёр журналистты
фёлтёрддзинад. Фёстё-
дёр та йё Дамир арвыста
Мёскуыйы паддзахадон
университеты журналисти-
кёйы факультетмё. Куы
ёрыздёхт Ирыстонмё
ахуыры фёстё, уёд рай-
дыдта кусын нё газеты
бёрнон нымёрдарёй...
1986 азы Лидия ссис нё
республикёйы журналистты
сфёлдыстадон конкурсы
уёлахиздзау йё очерк
"Обелиск на вокзале",
зёгъгё, уый тыххёй.
Ёз мё хъысмётён зё-

гъын стыр бузныг, ахём
дзёбёх адёмимё бирё
азты дёргъы кёй фёкуыс-
тон, иу ёнгом, хёлар, ём-
зонд бинонтау кёй
уыдыстём, нё иумёйаг
хъуыддаг зёрдёрухс ёмё
разёнгардёй кёй кодтам,
уый тыххёй.

Ныр та зёгъдзынён нё
газеты абоны редактор
Хъазиты Иринёйы тых-
хёй. Ахём бёрнон куысты
сёргъы ёрлёугёйё, уый
нё фервёссыд йёхиуыл,
ноджы разёнгарддёрёй
райдыдта архайын, цёмёй
газет цёуа адёмы зёрдё-
мё, фылдёрёй-фылдёр
ёй фыссой. Тёккё рай-
дайёны Иринёйы фыццаг
ёрмёг нё газеты уыдис
Мёскуыйы театралон центр

Дубровкёйы теракты тых-
хёй. Уёд Иринё нёма уы-
дис журналист, фёлё бёл-
лыд суёвынмё. Ёмё йё
фыццаг фёлварён фё-
рёстмё. Уый ноджы тынг-
дёр сразёнгард кодта
ёрыгон чызджы, бацыди
ЦИПУ-йы журналистикёйы
факультетмё, ёнтыстджы-
нёй йё каст фёци. Сёх-
хёст йё бёллиц. Фёстё-
дёр ма Иринё райста фёс-
аууонмё ахуыры юристы
диплом дёр.
Ёппёт уыцы зонындзи-

нёдты ёмё хуыздёрёй-
хуыздёрмё тырныны фёр-
цы Иринёйён ёмё, раза-
мынд кёмён дётты, уыцы
коллективён йё къухы баф-
тыд стыр уёлахиз — ацы аз
дёр та нё районы газет ба-
хауд "Уёрёсейы мыхуыры
сыгъзёрин къёбиц"-мё.
Уырны мё фидарёй —
ахём уёлахизтё ма
уыдзён!

АЛЫККАТЫ-МЫКАГЪАТЫ
Азё, 

журналист

Мё уарзон районы газет "Коммунизмы тырыса" (раз-
дёр афтё хуынд) райсгёйё-иу куы федтон ёмё ба-
кастён мё зонгёты фыст уацхъуыдтё, уёд сём-иу ба-
тёхуды кодтон, искуы мён къухёй фыст уацхъуыд дёр
куы фенин йё фёрстыл, зёгъгё.

Иу хатт мё хъёуккаг Ёрчъегкаты Геор ёрбацыд мё
фыд Хъуыдакаты Агуыбечырмё. Куыста куырдадзы, стёй
къёйдуртёй цыртытё кодта. Ёз сё ныхасмё байхъуыстон
ёмё бамбёрстон, Геор ыл газетмё фыссынмё кёй хъа-
вы. Сё ныхасы фёстё мё уазёгён афтё зёгъын: "Мё-
нён дёр ма бацамон, газетмё куыд фыссын хъёуы, уый".
Ме 'мхъёуккаг мын афтё: "Дё зёрдёйы цы монцтё ис,
уыдон гёххётмё рахёсс, ёмё дзы рауайдзён уацхъуыд". 
Геор уыд раззагдёр колхозон, йё алыварс йёхи хуызён

адёмы ёрбамбырд кодта ёмё сё звено сарёзта, социа-
листон ерысы алы хатт дёр уыдысты раззагдёртё. Мё
фыццаг уацхъуыд уыдис быдырыкуыстгёнёг звенойы тых-
хёй. Кём ма уыд мёнёй амондджындёр, газеты фарсыл
ёй куы бакастён, уёд. Мё бёллиц сёххёст.
Советон Цёдис куы фехёлд, уёд газетён йё ном ивд

ёрцыд, ссис "Рахизфарсы цард" ("Жизнь Правобережья").
Уёд мёхинымёр ахъуыды кодтон, сыгъзёрин куыдфёнды
схон, йё хуыз ёмё йё кад нё ивынц.
Мё уарзон газет исём 60 азы бёрц. У цымыдисон, йё

фёрстыл вёййы алы темётыл фыст ёрмёджытё, уыдони-
мё мё уацхъуыдтё дёр. Мёнён стыр ёххуыс уыдысты,
раздёр азты редакцийы чи куыста, уыдон: Дауыраты Да-
мир, Мыкагъаты Азё, Баскаты Эльзё, Къомайты Лидё
ёмё, ныр чи кусы, уыдон — Хосонты Земфирё, Хъазиты
Иринё. Адёймаг сём куы бацёуы, уёд ыл бацин кёнынц,
мидбылты бахудынц, фёлмён хъёлёсёй сдзурынц.

"Рахизфарсы цард"-ыл сёххёст 90 азы, ёмё йын мё
зёрдё зёгъы, цёмёй йё кад бёрзонддёр кёна, адём-
мё ёхсызгон хабёрттё хёсса, йё кусджытён та — фидар
ёнёниздзинад ёмё адёмы фарн. Ёмё ма мём ис иу
фёндон: цёмёй, 90 азы адёмён цы газет лёггад кёны,
уымён паддзахадон хёрзиуёг лёвёрд ёрцёуа.

ХЪУЫДАКАТЫ Хъасболат,
ёхсёнадон уацхёссёг, Заманхъул

Нёрёд дё ном 

Арвы айдёнау, ёрттив

Йё зёрдёйы хорзёхтё 
адёмыл уары 

Нё республикёйы дзыллон хабархёссёг фё-
рёзты кусджытёй иу у газет "Рахизфарсы  цард"-ы
сёрмагонд уацхёссёг, УФ-йы Журналистты цёди-
сы уёнг, РЦИ-Аланийы культурёйы сгуыхт кусёг
ХОСОНТЫ-ДЗУЛАТЫ Земфирё. 

“Хъысмётён 
зёгъын бузныг…”

— Рахизфарсы районы газет "Коммунизмы тырыса"-йы къёсёрыл фыццаг хатт
бакъахдзёф кодтон 1980 азы. Уымёй размё куыстон корректорёй Казахстаны горёт
Джамбулы облёсты газет "Фёллойы тырыса"-йы, фёстёдёр та дёс азы дёргъы —
уырыссаг ёвзаг ёмё литературёйы ахуыргёнёгёй Беслёны фыццёгём скъолайы. Га-
зеты кусынмё та мё сразёнгард кодта Рахизфарсы партийы райкомы пропагандё ёмё
агитацийы хайады уёды сёргълёууёг, абон та зындгонд фыссёг ДАУЫРАТЫ Дамир.
Газеты редактор уёд уыди БЁРЁЗГАТЫ Людмилё. Ёфсёрмыгёнгё бахызтён йё ка-
бинетмё, салам ын радтон, мёхи бацамыдтон, загътон ме 'рбацыды сёр. Людмилё
иуцасдёр рёстёг ницы сдзырдта, стёй мём комкоммё ёрбакаст ёмё загъта: "Ахуыр-
гёнёг дёр хорз у, фёлё мах ныртёккё хъёуы журналисттё, кёс дёхёдёг, кёд са-
рёхсдзынё, уёд — табуафси..."

Фарс бацёттё кодта ХЁМЫЦАТЫ Морис

"Рёстдзинад  -ы
арфё газет

"Рахизфарсы 
цард  -ён

Газет “Рахизфарсы цард”-ы абоны...

ёмё раздёры кусджытё

“

“





Хъусынгёнинаг
21 февралы, дыццёджы, Цёгат Ирыстоны 
Тёбёхсёуты Балойы номыл паддзахадон

академион театры уыдзён мысён изёр "Ёп-
пёт хёстыты чи фёхъуыд алы фёлтёртёй", 

уыдоны тыххёй номарён концерт.
Мадзал арёзт цёуы Ёппётуёрёсеон инва-
лидты РЦИ-Аланийы ёхсёнадон организа-

цийы ёмё Уёрёсейы ахуырады сгуыхт кусёг  
Хъайтмазты Мёдинёйы хъёппёрисёй.
Концерты архайынц нё республикёйы 

культурёйы зындгонд артисттё. 
Райдайён 17. 00 сахатыл.

Продаем конский перегной в мешках. 
Произвожу профессиональную обрезку плодовых

деревьев. 
Работает профессионал.

Тел: 8-928-856-90-89; 8-928-856-90-83
(Руслан).

Сварочные работы:
лексан, ворота, 

перила, решетки —
качественно, 
недорого.
Инстаграм: 
svarka015
ТЕЛ.: 

8-918-706-65-15.

Домашние соления:
квашеная капуста,
маринованная 

капуста с куркумой
и с болгарским 
перцем, свекла  
по-грузински, 
соленые огурцы 
и помидоры.

ТЕЛ.: 
8-906-188-38-83.

Номыры радхёссёг редактор — Дедегкаты Зёлинё.
Рауагъды редактор — Баскаты Эльзё.
Дизайн: 1-аг фарсён — Гуыцмёзты Зёринё;

2-аг фарсён — Рубайты Нелли;
3-аг ёмё 4-ём фёрстён — Халиты Изё.

Корректортё: 1-аг ёмё 4-ём фёрстён — Дзоцъиты Тамарё;
2-аг фарсён — Гаглойты Наташё;
3-аг фарсён —Фёрниаты Мёдинё.

Сёйраг 

редактор

ХОЗИТЫ

Барис

Офсетон мыхуыр 
1.88 мыхуырон сыфы. 

Газет цёуы къуыри фондз хатты. 

Email: rastdzinad@mail.ru
Сайт: www.rastdzinad.ru

 Нё газетёй ист ёрмёгёй ёндёр
мыхуырон рауагъды пайдагонд куы цёуа,
уёд хъуамё ёнёмёнг бёрёггонд уа,
“Рёстдзинад”-ёй йё кёй систой, уый.
 Фыстёджытё, къухфыстытё, къам-

тё ёмё нывтён рецензи нё дёттём,
стёй сё автортём дёр фёстёмё не ‘рви-
тём.
Газеты цы ёрмёджытё рацёуа, уы-

доныл бёрнондзинад хёссынц сё автортё.
 Рекламё ёмё хъусынгёнинёгты

тыххёй “Рёстдзинад”-ы редакци йёхимё
бёрнондзинад нё исы. 

Сёйраг редакторы исён уат — 25-96-27. 

Редакци, рауагъдад
ёмё типографийы 

адрис:

362015, 
РЦИ-Алани, 

г. Дзёуджыхъёу,
Къостайы 

проспект, 11.

Мыхуыргонд цёуы 
акционерон ёхсёнад 

“Ирыстон-
полиграфсервис”-ы

"Рёстдзинад" цёуы къуыри 5 хатты

Газет уадзынц: РЦИ-Аланийы Парламент, 
РЦИ-Аланийы Хицауад, паддзахадон бюджетон 

кусёндон "Республикон адёмон 
газет "Рёстдзинад"-ы редакци"

Газет регистрацигонд ёрцыд Бастдзинады, 
информацион технологитё ёмё дзыллон 

коммуникациты къабазы архайдмё цёстдарды 
федералон службёйы РЦИ-Аланийы управленийы 

2012 азы 30 мартъийы 
(регистрацион номыр ПИ № ТУ 15-00063)

ГГГГааааззззеееетттт   
””””РРРРёёёёссссттттддддззззииииннннаааадддд““““
хицён адёймёгтё,

куыстуёттё, коопера-
тивтё, алыхуызон фир-
мётё, кинотеатртё,
клубтё ёмё салонтёй
асламдёр ёргътёй исы
алыхуызон хъусынгёни-
нёгтё — бёрёгбёттё,
куывдтё, чындзёхсёв-
тё ёмё райгуырён
бонты фёдыл арфётё,
тёфёрфёстё, мысён
бонты ёрмёджытё,
рекламё, уыимё — га-
зеты радон, науёд та
хёстёгдёр номыртём.

КУСГЁ БОНТЁ —
къуырисёр, дыццёг,
ёртыццёг, цыппёрём,
майрёмбон (9 сахатёй
18 сахатмё).

225555--66667777--00003333

Спортивон фидиуёг

РЕКЛАМЁ, ХЪУСЫНГЁНИНЁГТЁ

Кёд? Кём? Цы?

уё хоны йё премьерёмё
18 — 19 февралы 
"Къарол Лир"   14 +

Уильям Шекспиры трагедимё гёсгё
Режиссер-ёвёрёг — РЦИ-Алани ёмё 

Кёсёг-Балхъары Республикёйы сгуыхт артист
Уалыты Гиви.

Сценариты нывгёнёг — Уалыты Ларисё
Уёлёдарёс аивгёнёг — Каринё Автандилова

Музыкалон фёлгонц — Ольгё Шайдулина
Райдайён 18.00 сахатыл.

Билеттё балхёнён ис театры кассёйы.
Уё фарстытимё бадзурён ис 

ахём телефонёй:
55-14-68.

Ист цёуынц коллективон куырдиёттё.
Зал ифтонг у тёлмацгёнён аппаратурёйё.

Тёбёхсёуты Балойы 
номыл паддзахадон Ирон 

академион театр 
ИРОН ТЕАТР

Ёхсызгон цау 

ФЁРСЁРДЁМ: 9. Фидар, станицё. 10. Тёхёг маргъ.  11.  Хуыйёндаг. 12.  Зынгты  гуппар. 13. Саргъы  фёстаг  гопп.
14.  Бёхы  рох. 19.  Турчы сёйраг горёт. 20. Ныхас. 21 Уёзы бёрц. 22. Кувён  бынат. 23.  Къёбицы  дзаума. 26.
Зынаргъ дзаума. 28. Гыццыл кёсаг. 30. Лёмёгъ, ёнёхъару. 32. Дзыкка. 33. "... ын ёрхауынёй тёрсын". 34. Дзабыры
хай. 39. Фых нартхор. 40. Ирон хёринаг, адджын  гуыл. 41.  Мамсыраты  Дёбейы  радзырд "Джерихан"-ы  архайёг. 42.
Асмё  гёсгё  лёуд рёнхъ. 43. Ёнахуыр цёрёгойы хуыз, лёууы Египеты пирамидёты цур. 46. Уёлёдарёс. 48. Фидар
ёфсёйнаг. 50. Сырды  къахы ных. 52. Згъёр. 53. Рагон  дёргъбарён. 54. Ёрдёг. 55.  Лыстёг  тугцъир цёрёгой. 56.
Бёхы згъорд. 57. Рагон къахыдарёс.
БЫНЁРДЁМ: 1. Барёгён ёххуысгёнёг. 2. Фосён холлагдёттён мигёнён. 3.  Хёдзары хай. 4. Бирё чи нё

фёцард, ахём. 5. Аууон. 6. Ауёзт, ёмбугъула. 7. Ихтёласёг дон. 8. Халсар. 15. Роцъо. 16. Дзидзайё хёринаг. 17.
Тёссаг хёцгё низ. 18. Кёсён. 24. Гуылгонд. 25. Ссады баззайёггаг. 26. Саджы мыггаг. 27. Сёмёны цёг, уёрдоны хай.
28. Хуылфыдзаума. 29.  Хинайён. 30.  Нарты  Уёрхёджы  фырт. 31.   Ёгоммёгёс  бёх. 35.  Къёбицы дзаума. 36.
Зондхъуаг. 37. Зынаргъ  хъуымац. 38. Хуызён. 44. Афёдздзыд нёл фыс. 45 Цёды галты сыкъатыл баст бос. 46 Доны
лыстёг цёрёгой. 47. Ёндахы цыргъ кёрон. 48. Паддзахад Америкёйы. 49. Митхёццё дымгё. 50. Фыдызгъёл. 51.
Хёдзары дзаума.

Дзуаппытё 11 февралы мыхуыргонд дзырдбыдён
ФЁРСЁРДЁМ: 7. Дёлбазыр. 8. Ёхсёвгёс. 9. Рёгъау. 11. Ёстдёс. 12. Сылыдзыхт. 16. Пакъуы. 17. Ёгънёг. 18.

Сидёмон. 21. Дадзин. 23. Суадаг. 27. Пицундё. 29. Скъапп. 30. Нарком. 31. Ёдылыдзёф. 35. Мыдадз. 36. Нигрол. 37.
Ёцёгёлон. 38. Гуымыдза.
БЫНЁРДЁМ: 1. Хёрёгсаст. 2. Халас. 3. Ёрхуы. 4. Лёбёз. 5. Нёрст. 6. Цёхёрцёст. 10. Уырыс. 11. Ёхсён. 13.

Дачё. 14. Хъазайраг. 15. Хъамагард. 19. Донец. 20. Мисын. 22. Зёппадз. 24. Амёнтён. 25. Хёкъуырцц. 26. Уыры.
Къогъодзи. 28. Уыры. 31. Ёдзём. 32. Лиана. 33. Дымгё. 34. Фирмё.

Дзырдбыд

18 февралы (сабаты)
Къостайы проспекты,  34-
ём бёстыхайы цы Спорти-
вон комплекс ис, уым къах-
къухтёй ерысты ёфсёддон
хуызёй цёудзысты РЦИ-
Аланийы фыццаг бынат ба-
цахсыныл ерыстё ёрыгёт-
ты дыууё кары (14-15 ёмё
16-17-аздзыдты) 'хсён.
Ерыстё арёзт сты, 1979-

1989 азты Афганистаны цы
Советон ёфсёддонтё тох
кодтой, уыдоны кадён.
Баскетболмё кёсын чи

уарзы, уыдонён фадат
уыдзён, Цоколаты Генна-

дийы уынджы цы Спорти-
вон-цёттёгёнён центр ис,
уым РЦИ-Аланийы Сёргъ-
лёууёджы Кубок рамбулы-
ныл ерыстё фенын. Ерысты

архайынц 15-17-аздзыд
чызджыты командётё. Цы-
мыдисаг ерыстё цёудзыс-
ты Дзёуджыхъёуы Денджы-
зон ёфсёддонты уынджы,
Ихын галуаны хоккейё. Ам
Цёгат Кавказ ёмё Хус-
сайраг федералон зылдты
ёрыгётты 'хсён фыццаг
бынат бацахсыныл ерысты
сё радон дыууё хъазты
акёндзысты Дзёуджыхъё-
уы командё "Алайнаг фы-
ранктё" ёмё Краснодары
ёрыгон хоккеистты коман-
дё "Къамбецтё".

18 февралы (сабаты)
хъазт райдайдзён 17 саха-
тыл, 19 февралы та — 10 са-
хатыл.

Нё уацхёссёг

Ёхсёнчъы йас
Иу хур бон нё мад балкъонмё ра-

цыди ёмё ёвдём уёладзыгёй бын-
мё кёсы. Бынёй, стыр уынджы, адём
ёмызмёлд кёнынц.

— Уё Хуыцауы тыххёй, дёлё уы-
дон цы сты? — афарста зёронд ус.

— Адём.
— Акёс-ма сём, куыд лыстёг сты.

Диссёгтё, мёлдзыджы йас йеддёмё
нал сты.

— Уый сём уёле дёлёмё кёсыс
ёмё дём уымён афтё зынынц...
Ус йё сёр батылдта ёмё загъта:
— Кёс-ма, адёймагмё уёле дё-

лёмё куы кёсай, уёд куыд ныггыц-
цыл вёййы! Ёхсёнчъы йас йеддёмё
нал фёзыны.

Рудзынгёй�иу дё мады
акёсын кён...

Уёлгъа йё царды фёстаг бонты
ёдзух афтё дзырдта: "Хъызт заман
куы нё амёлин, адём фыдёбоны хай
фёуыдзысты. Ёлгъитдзысты мё:
"Мёрдты дёлдёр ныххау, ахём уазал
бон чи амарди".
Ме 'мхёрёфырт Део хъазаг лёг

уыд, ёмё-иу ын уый ныфсытё авёрд-
та:

— Уёлгъа, тагъд ма кён, нырма дын
уырдём раджы у!

— Нал, нал, мё хур, дохтыртёй дёр
ёфсёрмы кёнын байдыдтон, ёдзух
мём фёдисы цёуынц. Сымах дёр
тыхсын кёнын.
Уёд дын нём уалдзёджы ‘рдём

Део ёрбауади, ёмё йё мё мад
афарста:

— Исты хабар, афтё раджы цы
хъуыддагён ёрбауадтё?

— Куыд цы хъуыддагён, куыд, Уёл-
гъа, зымёджы дёргъы тарстё, хъызт
бон куы нё амёлин, зёгъгё. Ёмё ма
рудзынгёй акёс, замманай хур бон
скодта.
Мё мад хабар фембёрста ёмё йё

сдзурын нал бауагъта:
— Омё уал, гормон, уыцы дзёбёх

бон дё мады акёсын кён рудзынгёй,
уый мёнёй афёдз хистёр у!

Кёстёр бирё нё фёдзуры
Дыууё лёппулёджы микрофонти-

мё телевизорёй ныхас кёнынц. Уёл-
гъа сём фёкаст, стёй загъта:

— Ёвёццёгён сём зиан ис, дыууё
нуазёны сём радтой. Фёлё куыд би-
рё дзурынц? Зианы афтё не 'мбёлы,
уёлдайдёр ёрыгёттён.
Хистёры ныхасыл оммен зёгъ

ёмё йё баназ, науёд та йё ёндёр
искёмё авёр. Стёй уёртё сыкъайыл
галиу къухёй цёмён хёцы?

— Уёлгъа, уый сыкъа нёу, уый
микрофон у, микрофон.

— Цыфёнды уёд, уёддёр кёстё-
рён бирё дзурын не 'мбёлы.

Кёдём мё цёттё кёнут?
Мё фыды 'фсымёр та Уёлгъайы

абёрёг кодта.
— Куыдтё цёрыс, Уёлгъа?
— Дё фыдгул дёр мё цёрдтытё

фёкёнёд. Мёнё мё хъёуёй горёт-
мё раластой, мёнё ацы хёдзары
ахёстоны бадёгау мё бонтё ёрви-
тын. Лёппу бон-изёрмё — куысты,
чындз дёр — афтё. Гыццыл лёппу
дёр скъолайё куы 'рбацёуы, уёд ём
ёз иронау фёдзурын, уый та мын
дзуапп уырыссагау фёдётты, ёмё
йё нё фембарын. Афтё зыбыты иу-
нёгёй мё бонтё ёрвитын.

— Ёмё мах цахъхъёнён уый ёв-
зёр нёу, Уёлгъа. Ничи дё хъыгдары,
уёлдай ныхас нё хъусыс. Дёхицён
сабыр бад иунёгёй ёмё улёф.

— Омё, гормон, нырма афтё зё-
ронд куы нёма дён! Ёви мё, ёдзух
сабыр кём у, ныхас кём нал фёкё-
нынц, уырдём цёттё кёнут?

Мыхуырмё сё бацёттё кодта
ЧЕРЧЕСТЫ Хъасболат

Фёлё дзы куыд амо-
нёг, афтё Ирыстоны мин-
гай адёмы зёрдётём
рёсугъд фёндаг кёй ар-
дзён ёмё йём ёрвыл-
изёр, амондмё ёнхъёл-
мё кёсёгау, адём
тёхудиаджы цин кёндзыс-
ты, уыцы фёндиаг ын,  те-
леуынынады режиссер
Мёхъиты Иринёйы цёст
бауарзта, йё хъысмёт,
йё амонд, йё царды
стырдёр цин разынд. 

Дудиаты Валодя амыдта
информацион ёмё тема-
тикон программётё:
"Арвёрдын", "Алло, мах
дёр курдиатджынты агу-
рём", "Политхъусынад"
ёмё  "Ёнцойбон". 

— Кёддёриддёр, Ва-
лодяимё иумё, иу сту-
дийы уа, кёнё фёзы
равдыст куы амыдтон, уёд
уыдтён уёлдай ёдыхст-
дёр ёмё уёнгрогдёр,

уёлдай тыхсты ёмё са-
гъёсы мё-иу никуы бап-
пёрста. Фыццаджыдёр,
аргъ ын кёнын йё адёй-
магдзинадён. Йё зёр-
дёйы фёлмён ахастён
йе ‘мкусджытём, йе
‘мхъуыдыгёнджытём. Йе-
мё куы ныхас кёнай, уёд
дё, ёнёмёнг, фёхай-
джын кёндзён йё уды
амондхёссёг равгёй, ёх-
сызгон ёмё райдзаст
цёстёнгасёй, ёмзёрдё-

дзинадёй. Бахъуыды бон
— де 'ххуысгёнёг, дё ци-
ны бон — де 'мцингёнёг.
Йёхи ёфсармыл, ёмгар-
дзинад ёмё профессио-
налон цёттёдзинадыл,
сфёлдыстадон ёрхъуы-
дыйыл ёууёндыдтён
ёмё йыл мё зёрдё ни-
куы фёхудт, — зёгъы
РЦИ-Аланийы адёмон ар-
тисткё Хъулаты Земфирё. 

Дыууё азы дёргъы
адёмы уарзон амонёг
эфиры нал вёййы, инфор-
мацион программётё
амоныны хёс ыл нал ис.
Фёлё ныр дёр йё ны-
хёстёй бёрёг у, йёхи
телеуынынадён хъёугё
адёймагёй кёй ёнкъары,
уый. Йё цёрён хёдза-
рёй йын телеуынынады
студи зынаргъдёр ёмё
адджындёр у, уый ёхсыз-
гонёй фёзёгъы. Кёддё-
риддёр архайдта йё
эфиртёй адёмён удён-
цойдзинад хёссыныл. Уы-
цы равгыл сё ёфтыдта,
ёрмёст  кёй кёсы, уыцы
ёрмёджы хъуыдыйё нё,
фёлё иронау ёмё уы-
рыссагау йё аив ёмё
арёхстджын  дзырдёй. 
Йё уарзон  телерадио-

компани "Алани"-йы
эфиртём Валодя лёмбы-
нёг ёмё бёстон
фёкёсы. Зоны алы амо-
нёджы, уацхёссёг ёмё
редакторы, режиссеры,
операторы, рухсёй аивгё-
нёг ёмё операторы
нёмттё. Равдыст ёмё
сюжет цас бирёвёрсыг-
дёр ёмё ёрмёгёй
дзаджджындёр уа, уый
бёрц фылдёр адёмы ёр-
гом  раздахдзён, цымыди-
сагдёр уыдзён. Афтё
арёзт куы вёййынц, уёд
ын ёхсызгон вёййы. 

— Ныртёккё арёхдёр
фёкёсын информацион,
политикон равдыстытём.
"Мё телеуынынады дуджы
та аивад дёр, спорт дёр
мён уыдысты”, — зёгъы
нё зынаргъ хистёр, зёр-
дёхёлар, цёстуарзон, уд
ёмё зондёй аив нёхи
Валодя. 
Зонынц  ёмё йё уар-

зынц йё бирё тёхудиа-
джы миниуджыты тыххёй
Ирыстоны адём хистё-
рёй-кёстёрмё. 

ГАСАНТЫ Валери

Ахудынён

Нёлхёхёссён бёрц-
уат ёд нёлхё цёхджын
доны удёст хёцъилы куы
батухай, уёд хурмё нё
тёвд кёны.


Каубыд сёрдыгон

бандёттё ёмё стъол-
тё хурмё цёмёй ма
бур кёной, уый тыххёй
сё хъёуы цёхджын до-
ны хуылыдзгонд хёцъи-
лёй расёрфын.


Ног карст фёткъуыйы

дихтё цъарстыгъдёй,
цёмёй ма сау кёной,
уый тыххёй сё раздёр
ёдцъар цёхджын уазал
доны авёрут.


Кёд тёвд тебёйыл

сой фынк кёна, уёд ыл
ёркёнын фёхъёуы
цёххы тёпп.


Кёсаг асыгъдёг кёны-

ны фёстё, цёмёй дё
къухы ёрмттё ёнад тёф
ма кёной, уый тыххёй сё
хъёуы дзымари (уксус)
хёццё донёй ахсын.


Бёлтёрнайы змёст

йё бёрцуаты куы ныхъ-
хъёбёр ёмё ныххус
вёййы, уёд ыл ёркё-
нынц дзымари ёмё йё
раздёры тёнгъёдхуыз
райсы.


Хъармгёнёны (меди-

цинская грелка) дон, цё-
мёй иудадзыгдёр тёвд
уа, уый тыххёй дзы йё
ныккёныны размё хъё-
уы, цёххы тёпп баппа-
рын.


Фыдызгъёл ёмё уы-

мёй конд хойрёгтё уа-
залгёнёны, кёнё
ихыл бирё рёстёг
уадзён нёй, сё ад
сёфгё кёны.


Пырындзимё бёрцуа-

ты зулчъытё цёмёй ма
фёзына, уый тыххёй дзы
сёвёрын хъёуы нурыйы
къах.


Ног ахуырст рудзгуы-

ты, дуёртты ёмё
хёдзары ёндёр дзау-
мётты къухы фёдтё
куы аззайынц, уёд сё
сисён ис хом картофы
руаджы.

Хёстёгдёр ерыстё
Ирыстоны спортуарзджытён ацы къуырийы фёл-

ладуадзён бонты гёнён уыдзён, спортивон ерысты ёр-
тё хуызёй сё зёрдёмё тынгдёр чи цёуы, уыдонмё ба-
кёсын.

60 азы — 
Ирыстоны эфиры

РЦИ-Аланийы адёмон ёмё Хуссар Ирысто-
ны сгуыхт артист, паддзахадон телерадиоком-
пани "Алани"-йы амонёг ДУДИАТЫ Валодя
искуы ёрвхуыз экранёй ракёсдзён ууыл ни-
куы хъуыды кодта. Телеуынынады студи йё
хёдзармё хёстёг уыд, ёмё йё царды уавёр-
тём гёсгё бахъуыд уырдём куыстагуыр бацё-
уын. 

Алцы зонын
дёр хорз у

ХХууыыггааттыы ГГееооррыы ххъъёёллддззёёгг ххааббёёррттттёёйй

Цёгат Ирыстоны
урёд ёрцыд, ёнёза-
къонёй хъёбёр нозт чи
уагъта, уыцы 7 ёмбёхст
цехы архайд.

Сёрмагонд профилак-
тикон операци "Хъёбёр
нозт-Тамако" ёххёст
кёнгёйё, пъёлицёйы
кусджытё дарддёр ёх-
хёст кёнынц цёстда-
рён мадзёлттё. Ахём
рейдты фёрцы пъёли-
цёйёгтё раиртёстой
ёмё сёхгёдтой, хъё-
бёр нозт ёнёзакъонёй
кём уагътой, ахём 7
цехы. Ахём архайды
фёрцы ёнёзакъон зил-
духёй фёиппёрд код-
той хъёбёр нозты 19
мин авджы ёмё спъир-
ты 7 мин литрёй фыл-
дёр.
Уымёй уёлдай, рей-

дон къордтё ёнёзакъон
базаргёнджытёй байс-
той, акцизон маркётё
кёуыл нё уыд, ахём та-
макойы 235 мин къоппы.
Ёмткёй райсгёйё,

профилактикон опера-
цийы рёстёг пъёли-
цёйёгтё рабёрёг код-
той 394 администрати-
вон ёгъдаухёлды. Рей-
дон къордты ёрмёджы-
ты бындурыл арёзт ёр-
цыд 25 уголовон хъуыд-
даджы.

РЦИ-Аланийы 
Мидхъуыддёгты

министрады 
пресс-службё

Барадон фётк

Ёнёзакъон 
архайдён —

кёрон 



Доллар — 74,11

Евро — 78,74
Валютёйы аргъБоныхъёд Хурыскаст — 06,52

Хурныгуылд — 17,36Боны дёргъ — 10,44
Республикёйы гидрометцентр куыд хъусын кёны, афтёмёй абон, 18 февралы,

нё уардзён. Уёлдёфы температурё республикёйы — 2-7 градусы хъарм, Дзёуджы-
хъёуы — 4-6 градусы хъарм. 12 +

2023 азы 18 феврал — ёртхъирёны мёйы 18 бон, сабат Аргъ 10 сомы

Цёйут, ёфсымёртау, радтём нё къухтё
Абон кёрёдзимё, Иры лёппутё!..

Цёгат Ирыстоны республикон адёмон газет
Республиканская народная газета Северной Осетии

№№ 3300 ((2255775599))
Газет цёуын райдыдта 11923 азы 114 мартъийы — газета издается с 114 марта 11923 года

КЁСУТ НОМЫРЫ:
К

ЁХСЫЗГОН ЦАУ

60 азы — Ирыстоны эфиры

ЮБИЛЕЙ

“Рахизфарсы цард”-ы бёрёгбон

Ир рагёйдёр уазёгуарзаг уыдысты. 

КОЦОЙТЫ Арсен

ДДДДззззыыыыррррддддыыыы   ффффаааарррр нннн

Д а р д д ё р
цёуы 2023
азы фыццаг
ёмбисён га-
зеттё ёмё
журналтё ра-
фыссыны кам-
пани. Иннё
хёттытау, ныр
дёр "Рёстдзи-
над"-ы иузёр-
дион кёсджытё
рафысдзысты
сё уарзон газет.
Ног азы фыц-

цаг ёмбисы
фондз мёйён
"Рёстдзинад" рафыссён
ис 915 сомы ёмё 70 ка-
пеккёй. Адёмы льготон
къордтён та — 735 сомы
ёмё 55 капеккёй. 
Нё зынаргъ газеткёсджытё,

Ирыстоны истори, ирон адёмы ёгъ-
дёуттё, ирон ёвзаг, ирон фысджы-
ты, нывгёнджыты уацмыстё зонын

уё кёд фёнды
ёмё, нё рёз-
гё фёсивёд
сё мадёлон
ёвзаг уарзой
ёмё йё ахуыр
кёной, уымё
кёд бёллут,
уёд,  уё хорзё-
хёй, рафыссут
газет "Рёстдзи-
над". Ёмё ёх-
сёз мёйы дёр-
гъы алы хёдзар-
мё дёр хёсдзён
ног хабёрттё,
зонгё уё кён-

дзён, Ирыстон ёмё
Уёрёсейы царды цы
ивддзинёдтё цёуы, уы-
донимё, дзурдзён уын

нё ивгъуыды, нё абон ёмё нё сом-
боны тыххёй.
АЛЫ ИРОН ХЁДЗАРЁН ДЁР —

ГАЗЕТ "РЁСТДЗИНАД"!

Газетфыссынад

"Рёстдзинад" —
2023 азы фыццаг ёмбисён

ХИЦАУАДЫЁМБЫРДЁЙ

Ёххуыс — чысыл ёмё рёстёмбис амалхъомадён

Ёрёджы республи-
кёйы Хицауады ёмбыр-
ды ныхас кёнгёйё, ацы
хабар фехъусын кодта
фёллой ёмё социалон
рёзты министр Айдарты
Алинё. Уё зёрдыл уын
лёууын кёнём: ацы аз
сёрдыгон фёлладуагъд
аххёсдзён 40 мин цё-
гатирыстойнаг сывёлло-
нёй фылдёрыл. Сывёл-
лёттё фёллад уадзын-
мё ацёудзысты Сау
денджызы былгёрёттём
дёр. Фёлладуагъдён
фадёттё саразынён ра-
дих кёндзысты 230 мил-
уан сомы бёрц фёрёз-
тё.

Аудынад

Лёвар
балцёгтё —
лагертём

Сёрмагонд хёстон
операцийы тёлмы чи фё-
мард, Цёгат Ирыстоны
Хицауад уыцы ёфсёддон
службёгёнджыты цоты
сифтонг кёндзён дзё-
бёхгёнён лагертём лё-
вар балцёгтёй.

Куыст цыд дыууё ра-
дёй. "Спецэкосервис"-ы
техникё фёндёгтё сыгъ-
дёг кёнынмё рацыд ёх-
сёвы дыууё сахатыл
ёмё куыста райсоммё.
Митсыгъдёггёнён 24 хёд-
тулгёйы зылдысты горёты
уынгты ёмё фёндёгтё
сыгъдёг кодтой митёй.
Фёстёдёр сё бапырх
кодтой цёхх змис ёмхёц-
цёйё, уый фёстё дон-
ёмхёццё митёй фён-
дёгтё ссыгъдёг кодтой
ёфснайён машинётё.
Уымён куыстуат радих

кодта дыууё самосвалы",
— фехъусын кодтой
куыстуатёй.
Бафиппайын хъёуы

уый, ёмё ёнёхъён ёх-
сёв чысыл трактортё кёй
сыгъдёг кодтой тротуартё
дёр. Ёрлёууёнтё, фис-
тёгёй цёуджыты ахизён-
тё, скъолатём, рёв-
дауёндёттём ёмё рын-
чындёттём бацёуёнтё
къухёй сыгъдёг кодтой
"Спецэкосервис"-ы 200
кусёджы.

ДЗЫТИАТЫ Ольгё

Адёмы удёнцойён

Митёруарды 
фёстиуджытё —— иуварс

Дзёуджыхъёуы фёндёгтё митёй сыгъ-
дёг кёнынмё рацыд техникёйы 24 иуёджы
ёмё 200 адёймаджы.

Уый тыххёй фехъусын
кодта компанийы пресс-
службё.

"Дзёуджыхъёуёй, Че-
лябинскёй, Екатеринбург
ёмё Волгоградёй уёл-
дёфон балцытё Антали-
мё ёххёстгонд цёу-
дзысты къуыри иу хатт,
Перм ёмё Махачкалайё
— къуыри ёртё хатты,
Хъазанёй та — къуыри
цыппар хатты", — ра-
дзырдта компанийы ми-
нёвар.

("ТАСС")

Уёлдёфон
транспорт

"Победа": 
Дзёуджыхъёуёй

Анталимё
Авиакомпани "Победа"

2023 азы 1 июнёй фёстё-
мё туркаг Анталимё уёл-
дёфон балцытё ёххёст
кёнын райдайдзён Дзёу-
джыхъёуёй, Волгогра-
дёй, Екатеринбургёй,
Хъазанёй, Махачкалайё,
Перм ёмё Челябинскёй.

Сергей Меняйло ёмё
Сергей Назаров сёрма-
гонд ёргом аздёхтой,
республикёйы адёмы
царды ёмвёзад бёр-
зонддёр кёнынён ахъаз
чи фёуыдзён, ахём фе-
дералон программётё
ёмё проекттё регионы
ёххёст кёнынмё. Ны-
хасы архайджытё ёр-
дзырдтой, Президент
Владимир Путин ёмё
Сергей Меняйлойён 2021
азы цы фембёлд уыд,

уый фёстё бёстёйы ра-
замонёг Цёгат Ирыстоны
дарддёры райрёзты
фёдыл федералон ми-
нистрадтё ёмё ведомст-
вётён цы амынддзинёд-
тё радта, уыдон царды
рауадзыны мадзёлттё
куыд ёххёстгонд цё-
уынц, ууыл дёр. Сергей
Меняйло ёмё Сергей

Назаров ёркастысты,
РЦИ-Аланийы социалон-
экономикон рёзты ныс-
анимё УФ-йы Хицауад
2017 азы цы пълан сфи-
дар кодта, уый уаг-
ёвёрдтё ёххёст кёны-
ны хъуыддагмё дёр.
Ёппёт уыцы нысантыл

дзургёйё, республикёйы
Сёргълёууёг куыд ба-

фиппайдта, афтёмёй
ёппёт пълантыл дёр фе-
дералон Хицауады ёххуы-
сёй цёуы ёппётвёрсыг
куыст. Сергей Меняйло
сёрмагондёй фёбёрёг
кодта, УФ-йы Экономикон
министрады минёвёртты
'рдыгёй республикёмё
иудадзыг лёмбынёг
цёстдард кёй ис, уый.

Хатдзёгтё ёмё нысантё

Боны фёткы — 
Цёгат Ирыстоны дарддёры
социалон-экономикон райрёзт

Ацы бонты Цёгат Ирыстоны кусёг балцы уыд УФ-йы экономикон рёзты министры хёдивёг Сергей
НАЗАРОВ. Хицауадон делегацийы уыдысты ёндёр профилон федералон министрадтё ёмё
ведомствёты минёвёрттё дёр. Уыдон фысымтимё цы цалдёр фембёлды сарёзтой, уым бёстон ныхас
рауад РЦИ-Аланийы абоны социалон-экономикон уавёрыл, стёй дарддёры райрёзты нысантыл.

Фембёлды ныхасгён-
джытё уёлдай ёргом аз-
дёхтой Парламенты сёй-
рагдёр палатёйы Респуб-
ликё Цёгат Ирыстон-Ала-
нийы Бонты бёрёггёнён-
тём гёсгё 2017 азы Феде-
рацийы Советы цы Уынаф-
фё хаст ёрцыд, уый
амынддзинёдтё куыд
ёххёстгонд цёуынц, уымё.

Уыдонимё ма ныхас цыд
РЦИ-Аланийы Национ му-
зейы рацарёзты тыххёй
дёр. Парламенты Сёрдар
фёнысан кодта, зёгъгё,
музейон-историон комплекс
иу кёны алы дугтё ёвди-
сёг ёртё агъуысты. "Ёв-
дыст сё цёуы палеолитёй
нырыккон дугмё 4 мин экс-
понатёй фылдёр. Экскур-
соводты зонындзинёдтё
фылдёр кёныныл куыст
цёуы иудадзыгдёр", —
загъта Тускъаты Таймураз.
Уыцы музеймё ёппёт кары
скъоладзауты цёуын тынг
ахсджиаг у, бафиппайдта
Валентинё Матвиенко: "Уы-

дон сцымыдис кёнын хъё-
уы республикё ёмё йё
адёмы историмё. Патрио-
тизмы ёнкъарёнтё рай-
дайынц чысыл Райгуырён
бёстё уарзынёй".
Уёрёсейы рагондёр чы-

рыстон аргъуантёй иу —
Зруджы аргъуан рацарёзты
тыххёй Тускъаты Таймураз
радзырдта, аргъуаны цурты

цы дон кёлы, уый былгё-
рёттё сфидар кёныны
егъау куыстыты тыххёй. Йё
ныхёстём гёсгё, аргъуаны
хъахъхъёд ёрцыдысты дис-
саджы нывёфтыдтё ёмё
фрескётё.
Федерацийы Советы

Сёрдары базонын фёндыд
республикёйы фелсырон-
акушерон пунктты куысты
тыххёй. Тускъаты Таймура-
зы ныхёстём гёсгё, за-
къонёвёрынады минё-
вёрттё арёх вёййынц ра-
йонты. "Уыцы ахсджиаг
фембёлдтытё махён фа-
дат дёттынц хъуыддёгтё
бёстондёр базонынён

ёмё хъёугё уынаффётё
рахёссынён". Сё ныхасы
фёстё Тускъайы-фырт ба-
фиппайдта, фембёлды ны-
сан кёй у, цы арёзт ёр-
цыд, уымён аргъ скёнын
ёмё Федерацийы Совет,
стёй РЦИ-Аланийы Парла-
менты иумёйаг пълантё
снысан кёнын регионы
дарддёры иудадзыг рёз-
тён. "Федерацийы Советы
Сёрдары 'рдыгёй ёз бам-
бёрстон ёххуысмё стыр
тырнынад ёмё фёндон нё
размёвёрд нысантё ёх-

хёст кёнынён”, — загъта
Тускъаты Таймураз. 
Кусёг балцы дыууё боны

дёргъы Мёскуыйы Парла-
менты Сёрдар архайдта
Уёрёсейы Федерацийы
Федералон Ёмбырды цур
УФ-йы закъонёвёрджыты
Советы къамисы закъон-
сфёлдыстадон архайды
ёмё закъонёвёрынад мо-
ниторинг кёныны куысты.
Боны фёткы сты УФ-йы
субъектты закъонёвёрына-
ды оргёнты фёсивёдон
парламенттё саразыны
фарстатё.

КАСАТЫ Батрадз

Ахсджиаг фембёлд

Хъуыддёгтё бёстон базонынён 
Федерацийы Советы Сёрдар Валентинё

МАТВИЕНКО фембёлд республикёйы Парламенты
Сёрдар ТУСКЪАТЫ Таймуразимё.  Ныхас цыд регио-
ны дарддёры рёзты социалон-экономикон фарстатыл. 

Сергей Меняйлойы фембёлд Сергей Назаровимё
Цёгат Ирыстоны

Сёргълёууёг Сергей
МЕНЯЙЛОЙЁН хицён
фембёлд уыд УФ-йы эко-
номикон рёзты министры
хёдивёг Сергей НАЗА-
РОВИМЁ. Фембёлды
архайджытё сё хъуы-
дытё загътой респуб-
ликёйы дарддёры ёп-
пётвёрсыг райрёзты
тыххёй, фёбёлвырд
кодтой иумёйаг архайды
фёндёгтё.

Фидёны курорт "Мамы-
сон"-ы фёзуаты ныртёк-
кё цы куыстытё цёуы,
уыдоны тыххёй бёстон
радзырдта паддзахадон
корпораци "КАВКАЗ.РФ"-
йы генералон директор
Андрей Юмшанов. Йё
ныхасмё гёсгё, подрядон

организацитё сёхи цёт-
тё кёнынц курорты инже-
нерон ёмё туристон ин-
фраструктурёйы сёйраг-
дёр объектты арёзтадмё
бавналынмё.

— Куыд нысангонд цё-
уы, афтёмёй комкоммё
арёзтадон куыстытём

подрядчиктё бавналдзыс-
ты апрел-майы. Уыимё,
ныртёккё дарддёр ар-
хайд цёуы хёххон лыжё-
ты фёндёгтё ёмё ён-
дёр цалдёр объектты
арёзтадыл. Уыдоны ны-
мёцы: бирёкъабазджын
хиирхёфсён центр, хёд-
тулгёты ёрлёууён бынат,
коммё бацёуёнты фён-
дёгтё... Уымёй уёлдай,
инвестор зёрдё ёвёры,
фысымуёттё, ресторан
ёмё ма цалдёр ёндёр
объекты арёзтадмё ацы
аз кёй бавналдзён, уы-
мёй, — радзырдта Андрей
Юмшанов.

Дарддёр ёмбырды ар-
хайджытё ёркастысты
республикёйы индустриа-
лон парк саразыны, энер-
гетикё ёмё цёрёнуатон-
коммуналон хёдзарады
комплексы ёнёкъуыхцы
рёзты программё ёмё
ёндёр проекттё ёххёст
кёнынмё. Фембёлды ар-
хайджытё рёстёмбис
хатдзёгтё скодтой, Цёгат
Кавказы федералон зылды
райрёзты паддзахадон
программёйы уагёвёрд-
тё куыд ёххёстгонд цё-
уынц, уымён дёр. 

(Кёрон 2 фарсыл)

Курорт "Мамысон", Цёгат Кавказы рёзты программё ёмё
цёрёнуатон-коммуналон комплексы нывылад

Фёстёдёр Сергей МЕНЯЙЛО ёмё Сергей НАЗАРОВЫ
разамындёй цы уёрёх ёмбырд уыд, уым архайдтой
федералон делегацийы уёнгтё ёмё республикёйы
Хицауады бёрнон кусджытё. Фембёлды архайджытё
ёркастысты курорт "Мамысон"-ы арёзтады, респуб-
ликёйы промышленнон къабазы райрёзты, цёрёнуатон-
коммуналон хёдзарады комплексы нывылады фарста-
тём, стёй Цёгат Кавказы федералон зылды рёзты
паддзахадон программё ёххёст кёныны хъуыддёгтём.

Цёгат Ирыстоны транспорт ёмё фёндёгты комите-
ты сёргълёууёг Джидзёлаты Хазби нё уацхёссё-
гён куыд радзырдта, афтёмёй комитеты кусджытё
ёмё акционерон ёхсёнад "Автоколоннё-1210", стёй
"Автоколоннё-1691" рагацау бёрёг кодтой, кёцы бон-
ты ёмё сахётты вёййы фылдёр кёнё къаддёр
бёлццёттё дыууё горёты 'хсён, ёмё уыдёттё ба-
хынцгёйё, рахицён кодтой 14 автобусы "Газ Вектор
NEXT". Се 'ппёты дёр ис "Глонасс"-ы системё, алы
автобусы ацыд ёмё ёрбацыд дёр бёрёг кёны. Уы-
мёй уёлдай ма дзы ис сёрмагонд аппараттё, уыдон
сё цёст дарынц шофыры куысты ёмё фёллад уадзы-
ны уавёртём. Автобусты ма ис фёлгёсён камерётё
дёр, стёй сёрмагонд фёрёзтё фёндаггаг ёхца кар-
тёйё фидынён. Ахём картётё бацёттё кёныныл
ныртёккё цёуы куыст, уыдоны фёрцы бёлццётты
фёндаггаджы хёрдзтё уыдзысты зынгё къаддёр.

Алагиры цёрджытё раздёр арёх хъаст кодтой, ав-
тобустё афоныл кёй нё цыдысты автовагзалёй ёмё
уый аххосёй куыстмё ёрёджытё кёй кодтой, уымёй.
Ныртёккё уавёр хъуамё фёуа цёхгёр хуыздёр. Кёй
зёгъын ёй хъёуы, уыдзён ма, ёвёцццёгён, иуёй-иу
лыггёнинаг фарстатё, цыфёнды хъуыддаг дёр ёвип-
пайды нё сырёзы, фёлё комитеты специалисттё
бацархайдзысты тагъддёр рёстёгмё сё аиуварс
кёныныл.
Ёртыццёджы уыдон уыдысты Алагиры ёмё каме-

рёмё систой ног автобусты куыст. Куыд рабёрёг, аф-
тёмёй шофыртё ацыдысты-иу афоныл, бёлццёттё
бирё нё фёстиат кодтой автовагзалы.

Нё уацхёссёг

Транспорт

Уавёр фёхуыздёр уыдзён

С
оветон паддзахад адёмы хёхбёстёй быд-
ырмё куы рарвыстой цёрынмё, уёд ёр-
цардысты алы бынётты ёмё сын адём
радтой сёрмагонд нёмттё. Ёрёфы доны

был чи ёрцард, уыдон сё хъёу схуыдтой Ставд-Дур-
тё. Адём-иу куы фарстой хъёуы цёрджыты, кём уын
радтой зёххытё, зёгъгё, уёд сын-иу радзырдтой:
Ёрёфы доны был, фёндагён йё рахизфарс цы стыр
дуртё ис, уым дёлёмё ныццёугёйё. Уымё гёсгё
хъёуы ном дёр баззад Ставд-Дуртёй. 
Хъёуы ёрцард бирё мыггёгтё алы хъёутёй: Та-

болтё, Токатё, Фёрниатё, Быгъуылтё, Боситё — мах
ёртё ёфсымёры, Пагётё, Хъантетё ёмё ма бирё
ёндёртё.  
Хёдзёрттё иууылдёр уыдысты амад самандурёй.

Уёд кём уыдис ссарён агуыридур кёнё блоктё. Суг
ластой хъёдёй 4-5 километры дёрддзёфёй галтыл,
бёхтыл ёмё хёрджытыл.
Хъёуы сёрёй Ёрёфы донёй сё уынгты рауагътой

къанёуттё, фёлё нуазынмё, хёринаг кёнынмё хас-
той стыр донёй, уымён ёмё къанёутты дон фос,
маргъ чъизи кодтой, ёмё нё бёззыд нуазынмё. 
Къёвда бонты Ставд-Дуртём бацёуён уыдис тынг

зын, фёлё сын Змейкёйы цёрджытё бар радтой сё
хъёуы 'хсёнты цёуын. Змейкёйё Ставд-Дуртём
фёндаг акодтой, ёмё адём ёрцардысты. Ныртёккё
сём ис асфальтёй ёмбёрзт фёндаг. Уёдё дон дёр
Ёрёфёй нал хёссынц, алкёй кёрты дёр кёлы
кърантёй сыгъдёг дон. Ис дзы дуканитё, скъола,
клуб, медицинон хайад.
Сёрмагондёй мё фыстёджы сёр у хъёуы цёрёг

цалдёр адёймаджы тыххёй. 
Пагёты Тёгка фыццаг ёрлидзджыты къордёй уы-

дис. Ёртё лёппуйы ёмё дыууё чызджы хъомыл код-
та. Хистёр лёппу Гуыба, 1928 азы гуырд. Куыста
колхозы тракторыл. Хъуыддаг бакодта Цёгёраты чыз-
гимё, диссаджы хорз сылгоймаг, йё ном Ваккё. Ра-
цыд сын фондз лёппуйы ёмё чызг.
Уыд рухёны мёй, тёвд бон, сё дуармё бёлёсты

бын аууоны бадтысты сыхы устытё. Ёвиппайды нык-
калдта къёвда, арв ныццавта бёлас, ёмё Ваккё уы-
цы арвы цёфёй фёмард. Сидзёрёй баззадысты йё
сывёллёттё Гуыбайы зёронд мад ёмё фыдимё.
Сё кёстёр чызгыл уыцы рёстёг цыд ёртё азы, сё
хистёр лёппуйыл та — дыууадёс. Афёдзы хист куы
скодтой Ваккёйён, уёд хъёубёстё ёмё Цёгёраты
мыггаджы хистёртё дзырдтой Гуыбайён  хъуыддаг
бакёныны тыххёй. 
Йё ныфс ёхсёз сывёллонмё бахаста Хъантеты

Рая. 
Райёйы схуыдтой Пагёты хёдзармё. Йё дыстё

бафёлдёхта сылгоймаг ёмё схъомыл кодта сывёл-
лётты, мад мысын сё нё бауагъта. Се 'ппёт дёр
уёлдёр ахуыр райстой. Алкёмён дёр сё ис
ёгъдауджын бинонтё, кёстёр чызджы моймё радтой,
куыд ёмбёлы, афтё, ёгъдауёй. Алкёмён дёр сё ис
цот. 
Рая Гуыбайы хёдзары ныр цёры кёстёр лёппу

Тотрадзимё, Геор ёмё Валерик цёрынц Дзёуджы-
хъёуы, Таму — Алагиры, Гуыдзи та цёры Зилгёйы.
Улёфён рёстёг се ‘ппёт дёр ёрцёуынц хъёумё,
ёмё уёд Раяйыл дёр хур ракёсы йё цоты уындёй.
Бёргё йё фёхоны алчи сёхимё, фёлё никёдём ко-
мы, мё хёдзарёй никуыдём цёуын, зёгъгё. 
Ныртёккё азтё сё уёз ёруагътой Раяйыл, фёлё

уёддёр бинонтён мады уынаффё кёны. 
Хуыцау дын раарфё кёнёд, нё уарзон Рая, бирё

нын фёцёр ёнёнизёй ёмё  дё кёстёрты хорздзи-
нёдтё уынгёйё.

БОСИТЫ Алихан,
фёллойы ветеран

Фыссынц "Рёстдзинад"-мё

Сылгоймаджы
хъысмёт

Раздёр куыд фыстам, афтёмёй Дзёуджыхъёу
ёмё Алагиры 'хсён цёуын райдыдтой ног автобус-
тё. Ацёуыны ёмгъуыд алы балцён дёр бакёсён ис
Алагиры автовагзалы, Дзёуджыхъёуы кёройнаг ёр-
лёууёнты, стёй автобустён сёхи мидёг дёр. 

Абайты Виктория Су-
воровы уынджы 20 азёй
фылдёр цёры.

"Нё уынг бындуронёй
рагёй нал ёрцыд цал-
цёггонд. Фёндаг арёх
фёйлауынц, стёй уал аз-
мё рёстёг дёр йё кё-
нон бакодта, ёмё зау-
уатмё ёрцыд. Фыццаг
хатт ёрбацыдтён горё-

ты сёргълёууёгмё.
Зёрдёрухсёй мыл сём-
бёлд, зёрдё мын ба-
вёрдта, ацы аз нё уынг
цалцёг кёй ёрцёуд-
зён, уымёй. Ёнхъёлмё
кёсдзыстём", — зёгъы
Виктория.
Ахём фарстаимё

фембёлдмё ёрбацыд
Тимур Тимофеев дёр.

Железнодорожныйы фё-
зилён уынджы тротуар-
тё ёмё фёндаг сты
ёдзёллаг уавёры. "Ны-

ридёгён архайём, куыс-
тытё чи кёндзён, уыдон
сбёрёг кёныныл. Бо-
ныхъёд куы банывыл уа,
уёд бавналдзыстём уё
уынджы фёндаджы цал-
цёгмё", — загъта Мил-
дзыхты Вячеслав.

Нё уацхёссёг

Бынёттон хиуынаффёйад

Дзёуджыхъёуы мэр МИЛДЗЫХТЫ Вячеслав ад-
министрацийы разамынды къордимё сарёзта цёр-
джытимё фембёлд. Горётёгтё ёрбацыдысты ёхсё-
надимё, стёй хи хъуыддёгтимё баст фарстатимё.

Горёты уынгтё
цалцёггонд ёрцёудзысты

Ацы хабар фехъусын
кодта куыстуаты директор
Цёлкосты Батрадз.

— Фарон чи нё фё-
къаддёр, нё уыцы куыста-
ды бёрцыл цёмёй ёфта,
ууыл архайём. Дарынён
кёй райстам, карчы уыцы
хуызмё ёртё килограм-
мы бёрц уёз фёзыны
цыппор фондз бонмё, аф-
тёмёй, амёй размё та-
иу амынд уёз каркмё фё-
зынд дыууё мёйё фыл-
дёр рёстёгмё. Карчы
дзидза горётаг дукани-

тём ёрвитём, бынёттон
стыр дуканитимё бадзырд
сфидар кодтам. Нё фаб-
рикмё чи уыд, уыцы сёр-
магонд киосктыл стыр ёх-
цатё кёй хардз кодтам,
уый нымайгёйё, сёхгё-
нын сё бахъуыд, — загъта
Цёлкосы-фырт.
Хицауиуёггёнёг адёй-

маджы ныхасмё гёсгё,
маргъдарён фабрик кёй
рауагъд фёфылдёр кё-
ныныл архайы, куыстуаты
уыцы продукци ёрвыст
цёуы Дагестан ёмё Кё-

сёг-Балхъармё дёр.
Фылдёр продукци райсён
кёмёй ис, фарон куыст-
уат ахём кёрчыты хуыз
дарын райдыдта.

— Уёрёсейы ныхмё
арёзт ёфхёрён ма-
дзёлттё маргъдарынадыл
фёбёрёг сты, уымён
ёмё кёрчыты холлагмё
бафтауинаг буаргъёдтё
ёмё мёргъты дзёбёх
кёнынён хъёугё хостё
нём фёсарёнтёй нал
ёфтынц. Ёндёр лыггёни-
наг фарстатё дёр сёв-
зёрдысты. Фёсарёйнаг
бёстётё нём мёргъты
хёрзхъёд хуызтё нал ёр-
витынц. Чи нём ис, уыцы
кёрчытёй та раздёрау
стыр бёрцёй продукци
райсыны фадат нёй, фё-
лё Уёрёсейы маргъда-
рён куыстуётты архайд
кёй фёрёвдз уыдзён,
ууыл зёрдё дарын, —
загъта фабричы директор.
Михайловскы хъёуы

маргъдарён фабричы
зёрды ис уагъд продук-
цийы бёрц фёфылдёр
кёнын ёмё ацы продук-
цийён ног ёлхёнджыты
ссарын.

Нё уацхёссёг

Куыстад

Фарон Михайловскы хъёуы маргъдарён
фабрик рауагъта 2,5 милуан айчы ёмё 600
тоннёйы бёрц дзидза.

Фылдёр продукци 
рауадзынён

— Ныридёгён респуб-
ликё йё бёрны бакодта
доны фарстатё, уымён
ёмё доны хъуыддаг ёх-
хёстгёнёг компанитён
ис хёстё. Кёй зёгъын
ёй хъёуы, доны фиддон-
тё уый тыххёй схиздзыс-
ты. Адёмы ёхсён социа-
лон ёндыгъдад цёмёй ма
схиза, уый фёдыл Уёрё-
сейы Хицауад бюджетёй
радих кёндзён фёрёз-
тё. Уый фёрцы хъуыддаг
ёртё кёнё цыппар азмё
лыггонд ёрцёудзён. Ацы
къуыри хъуамё фыст ёр-
цёуой хъёугё бадзырд-
тё, ёмё, ёнхъёл дён,
ацы хабар алыг уыдзён, —
загъта Сергей Назаров.

Цёрёнуатон-коммуна-
лон хёдзарады комплексы
фарстатыл Цёгат Кавказы
регионы цёуы бирё азтё.
Фарон, экономикон рай-
рёзтыл дзургёйё, сбёл-
вырд кодтой 3 регионы,
кём хъуамё бафёлварой
ног проект, уымён ёмё
раздёры мадзёлттё цё-
рёнуатон-коммуналон
хёдзарады райрёзтён
пайдайаг нё уыдысты. 

— Проект "Мамысон"-ы
фыццаг къёпхёны арёзт
ёрцёудзысты дыууё ка-
натон фёндаджы, комп-
лекс та иумёйагёй арёзт
уыдзён 2600 бынатён.
Нёхи бёрны ис скёнын
700 бынаты, иннё рези-
дентты фёндёттём та

ёркастыстём ёмё сё
фёстёдёр сбёлвырд
кёндзыстём.  Ныхас ин-
вестортимё уыд дывёр-
сыг, уыдон нын бацамыд-
той сё проекттё, мах нё-
хи 'рдыгёй нё фёндон
загътам — иумёйаг архи-
тектурон фёлгонцад нё
кёй фёнды уынын Мамы-
соны фёзуаты, уый, —
загъта Сергей Меняйло.
Бёлвырд сты подрядон

организацитё, рёхджы
райдайдзысты иумёйаг
куыстытё. Сёйраг уый у,
ёмё уыдон иууылдёр
бёлвырд графикмё гёс-
гё кёй цёуынц.
Проект "Мамысон"

хъуамё байгом кёной
2024-2025 азы зымёджы.
Ис ын стыр ахадындзинад
канд республикёйы нё,
фёлё ёппёт Кавказы
дёр. 

ГОБОЗТЫ Агуындё

Ныхас журналисттимё

(Райдайён 1 фарсыл)

Ёппёт уыцы нысантыл
дзургёйё, Сергей Наза-
ров куыд бафиппайдта,
афтёмёй хёстёгдёр аз-
ты Цёгат Ирыстоны
арёзт ёмё цалцёг цёу-
дзысты ёндёр ахсджиаг
социалон объекттё дёр.
"Зёгъём, уыцы нысанён
федералон Хицауад рес-
публикёйён 2023-2025
азты уёлёмхасён радих
кёндзён 817 милуан со-
мы бёрц", — загъта эко-
номикон рёзты министры
хёдивёг. 
Алагиры ёмё Мёздё-

джы районты донуадзён-
канализацион системёты
бындурон цалцёг, Хъыз-

лары спортивон комплек-
сы арёзтад — ацы ёмё
иннё ахсджиаг объекттыл
куыст цёудзён сёрма-
гонд графикты бындурыл.

2022 азы пълантё куыд
ёххёстгонд ёрцыдысты,
ууыл дзургёйё, Сергей
Назаров куыд рабёрёг
кодта, афтёмёй дихгонд
фёрёзтё ёххёстёй сё
нысаныл сёмбёлдысты.
Вазыгджын социалон
объектты арёзтадыл
хардзгонд ёрцыд 340
милуан сомы бёрц. "Уы-
цы нымёцтё ахъаз фес-
ты 550-бынатон скъола
ёмё уёлёмхасён ахуы-
рады дыууё центры
Беслёны, нырыккон по-
ликлиникё Горётгёрон

районы, стёй ёндёр
ахсджиаг объекттё
байгом кёнынён", —
загъта Сергей Назаров.

— Республикёйы ёп-
пётвёрсыг райрёзты
программётё ёмё про-
екттыл кусём, федералон
ведомствётимё ёнгом
ёмархайд кёнгёйё. Кёй
зёгъын ёй хъёуы, дард-
дёр дёр ёмбёлы иу-
мёйаг хъарутёй архайын,
цёмёй ёппёт нысан-
гонд пълантё дёр царды
рауадзём, — ёмбырды
кёронбёттёны загъта
Сергей Меняйло.

СЛАНТЫ Аслан

Курорт "Мамысон", Цёгат Кавказы 
рёзты программё ёмё цёрёнуатон-
коммуналон комплексы нывылад

Ёмбырды фёстё Сергей МЕНЯЙЛО ёмё Сергей
НАЗАРОВ радтой дзуаппытё журналистты фарсты-
тён. Сёйрагдёр, цёрёнуатон-коммуналон хёдзара-
ды комплексы ёнёкъуыхцы райрёзты программё-
йыл, уыимё, проект "Мамысон"-ы тыххёй дёр.

Цёгат Ирыстоны эконо-
микон рёзты министр
Кучиты Зауыр йё раны-
хасы куыд фёбёрёг код-
та, афтёмёй иуёй-иу
ивддзинёдтё бахёссын
хъёуы Чысыл ёмё рёс-
тёмбис амалхъомады
райрёзтён ёххуысы рес-
публикон программёмё.
Уыцы ивддзинёдтё баст
сты, амынд программё
ёмё ёндёр проекттё
ёххёст кёнынён уёлём-
хасён финансон фёрёз-
тё дихгонд кёй цёуы, уы-
имё. Зёгъём, ёрмёст
фыццаградон национ про-
ект "Чысыл ёмё рёстём-
бис амалхъомады рай-
рёзт"-ы мадзёлттё ёх-
хёст кёнынён уёлёмха-
сён лёвёрд ёрцёудзён
28 милуан сомы бёрц.
Кёй зёгъын ёй хъёуы,
уыцы фёрёзтё фёахъаз
уыдзысты чысыл ёмё рёс-
тёмбис амалхъомады ку-
сёндётты архайд фёхъо-
мысджындёр кёнынён.
Амалхъомады райрёзты

республикон программё-
йыл дзургёйё, Кучийы-
фырт куыд бафиппайдта,
афтёмёй уыцы гёххётты
уагёвёрдтё ёххёст кё-
нынён 2023 азы нысан-
гонд цёуы 307 милуан со-
мёй фылдёр. Уыцы фё-
рёзты фёрцы чысыл ёмё
рёстёмбис амалхъомады
куыстуёттён лёвёрд
цёудзысты паддзахадон
гранттё, ёфстёуттё
ёмё афтё дарддёр.

— Амалхъомады къаба-
зы райрёзтён азёй-азмё
лёвёрд цёуы фылдёр
финансон ёххуыс. Уёл-
дёр куыд загътон, афтё-
мёй, амынд программёйы
уагёвёрдтё ёххёст кё-
нынён ацы аз дихгонд ёр-
цёудзён 300 милуан со-
мёй фылдёр. 2021 азимё
абаргёйё, уый у 7 хатты
фылдёр. Ёмткёй райс-
гёйё, профилон ведом-

ствётё уёрёх пайда кё-
нынц чысыл ёмё рёс-
тёмбис амалхъомады рай-
рёзтён ахъазгёнёг
мадзёлттёй, — загъта
министр.
Кучийы-фырт йё раны-

хасы ёрлёууыд цалдёр
бёлвырд инвестицион
проектыл дёр. Зёгъём,
Цёгат Кавказы федералон
зылды райрёзты програм-
мёйы фёлгёты сёрма-
гонд паддзахадон субсиди
дихгонд ёрцыд ёнёххёст
бёрнондзинады ёхсёнад
"Фундук Алании"-йы ин-
вестицион проект царды
рауадзынён. Ахём фёткы
бындурыл куыст цёуы ин-
нё проекттыл дёр.
Республикёйы фёллой

ёмё социалон рёзты ми-
нистр Айдарты Алинёйы
раныхас баст уыд сывёл-
лётты сёрдыгон фёл-
ладуагъд ёмё ёнёниз-
дзинад фёфидардёр кё-
ныны кампанимё аккаг
хуызы бацёттё кёныни-
мё.
Министры ныхасмё

гёсгё, ёппёт цёттёгё-
нён куыст дёр цёуы
пъланы бындурыл. "Фыц-
цаджы-фыццагдёр, бёр-
нон специалисттё сё
цёст дарынц, цёмёй сы-
вёллётты фёлладуагъд
ёмё ёнёниздзинад фё-
фидардёр кёнынён
арёзт ёрцёуа ёппёт
хъёугё фадёттё дёр.
Ацы азы фёлладуадзён
кампанийён дихгонд ёр-
цёудзён 230 милуан со-
мы бёрц. Фёлладуадзён
мадзёлттё аххёсдзысты
40 мин сывёллон ёмё
ёнахъомыл", — бафип-
пайдта Айдарты Алинё.
Ёмбырды архайджытё

ёрдзырдтой фёндагон
хёдзарады объектты
дарддёры цалцёг ёмё
арёзтадыл дёр. Профи-
лон ведомствёйы минё-
вёрттё куыд фехъусын

кодтой, афтёмёй респуб-
ликёйы автомобилон
фёндёгты арёзтад ёмё
цалцёгён 2023 азы ны-
сангонд цёуы 4,8 мил-
лиард сомы (уыдонёй 1,7
миллиард сомы сты феде-
ралон центры ёххуыс).

Дзанайты Барис Фён-
дагон хёдзарады комите-
ты разамындён бахёс
кодта, цёмёй ёппёт фи-
даргонд пълантё дёр
афойнадыл ёххёстгонд
цёуой. "Зёгъём, ивгъуыд
аз республикёйы фёнда-
гон-транспортон комплек-
сы нывыладыл хардзгонд
ёрцыд 8,5 миллиард сомы
бёрц. Уый хорз бёрёг-
гёнён у. Профилон ве-
домствёйы бёрнон кус-
джытёй домын, цёмёй
ацы аз дёр фёндёгты
арёзтад ёмё цалцёджы
куыстытём уа лёмбынёг
цёстдард", — загъта
Дзанайы-фырт.
Хицауады уёнгтё ра-

хастой кадрты фарстаимё
баст уынаффётё дёр.
Афтё, сё фёллойадон
бадзырдтё адарддёр код-
той национ политикё
ёмё ёддагон бастдзи-
нёдты министры хёдивёг
Андрей Бессонов ёмё
Мыхуыры ёмё дзыллон
коммуникациты хъуыддёг-
ты фёдыл комитеты сёр-
дары хёдивёг Габалты
Мёдинёйён. Уымёй
уёлдай, цёрёнуатон-ком-
муналон хёдзарады, артаг
ёмё энергетикёйы ми-
нистры хёдивёджы бына-
тёй суёгъд кодтой Кучи-
ты Зауырбеджы.
Министртё ёрдзырд-

той сёрмагонд ёфсёддон
операцийы архайёг служ-
бёгёнджыты бинонтён
уёлёмхасён паддзахадон
ёххуысы, ёгуыст адёмы
нымёц къаддёр кёныны,
скъоладзаутён лёвар
хъарм хойраг дёттын
ёмё ёндёр ахсджиаг
фарстатыл дёр.

РЦИ-Аланийы 
Сёргълёууёджы
ёмё Хицауады 
пресс-службё

Хицауады ёмбырдёй

Ёххуыс — чысыл ёмё рёстёмбис 
амалхъомадён, сывёллётты сёрдыгон

фёлладуагъд, фёндагон хёдзарады 
объекттё... 

ДЗАНАЙТЫ Барисы разамындёй уыд Цёгат
Ирыстоны Хицауады радон ёмбырд. Министртё се
'ргом аздёхтой республикёйы царды ахсджиаг
фарстатём. Уыдоны нымёцы: чысыл ёмё рёстём-
бис амалхъомады куыстуёттён паддзахадон ёххуыс,
сывёллётты сёрдыгон фёлладуагъд, фёндагон
хёдзарады объектты нывылад ёмё афтё дарддёр.

Службёйы хёстё сёр-
магонд ёфсёддон опера-
цийы тёлмы чи ёххёст
кёны, фёндонбахёссёг
цалдёр адёймаджы фа-
дёттё сарёзтой ахём
ёфсёддон службёгён-
джыты бинойнёгты архай-
димё къамты равдыстён.
Бинонты дарёджы

ёфсёддон кител нымад у
къамты сёйраг ёууёлыл.
Къамтё дзурёг сты
сылгоймёгты фидар уды-
хъёдыл, стёй сё фёра-
зондзинадыл, куырыхон-
дзинад ёмё уарзондзина-
дыл.

— Адём проект сёх-
хёст кёныны фёндоныл
ёхсызгонёй сразы сты.
Проекты архайёг сылгой-
мёгтёй иу загъта: "Мё ус
йё уёлё мё кител кёд
скёна ёмё къамты проек-
ты кёд архайа, уёд дзы
ёз райгонд уыдзынён,
зёгъгё, мё мой ахём ха-
бар фехъусын кодта", —
загъта къамты проект
"Хъёбатырты сылгоймёг-
тё"-йён фадёттё сара-
зёг Кристинё Хоружий.
Амынд проект сёххёст

кёныны фёндон сёвзёрд
горёт Самарёйы цёрёг
адёммё. Мёздёггёгтё

проекты архайынмё ёр-
бахуыдтой канд ёфсёд-
дон службёгёнджыты ус-
тыты нё, фёлё ма сё
ныййарджыты ёмё цоты
дёр. Ныридёгён 30 би-
нонтёй фылдёр къамты
сесситы архайдтой. Фёс-
тёдёр къамты равдыст
сараздзысты.

— Рахастам къамты сес-
симё бацёуыны ёмё аф-
тёмёй 23 февралы кадён
нёлгоймёгтён раарфё
кёныны уынаффё. Рёх-
джы кёй фёуёлахиз
уыдзыстём, ууыл зёрдё
дарын, — зёгъы къамты
проекты архайёг Татьянё
Савина.

Нё уацхёссёг

Мёздёджы районёй

Мёздёджы ёххёст кёнын райдыдтой къам-
ты проект "Хъёбатырты сылгоймёгтё".

Хъёбатырты кадён

Юбилей

Ацы аз нё уарзон газет "Рахизфарсы цард"-ыл
сёххёст 90 азы. Ёмё уый у стыр бёрёгбон,
ахсджиаг цау. Канд редакцийы кусджыты кадджын
бёрёгбон нёу, фёлё ёппёт газеткёсджыты, зёр-
диагёй йыл цин кёнынц.

Бёрёгбон арфётёй фидауы, ёмё ахём ныхёстё зё-
гъын ёмбёлы редакцийы кусджытён, сё сёргъы сёйраг
редактор Хъазиты Иринё, афтёмёй. Уыдон удуёлдай фы-
дёбон кёнынц, адёмы сагъёстыл, ёхсёндзарды риссаг
фёрстатыл у сё архайд.
Газет, арвы айдёнау, бауадзы рухс адёмы зёрдётём,

бирётён уёгъд кёны сё хъусты къёрмёджытё, адёмы
хъёр хуыздёр цёмёй хъусой, ирддёр сын кёны сё уы-
нынад. Уымё гёсгё алы хёдзар дёр хъуамё иса газет. 
Ирон ёмбисонд афтё зёгъы: "Ёвзёр, дам, йёхицёй

дёнцёг фёхёссы". Ёмё иу цалдёр ныхасы зёгъдзынён
мёхи цардвёндаджы тыххёй. Скъоладзау ма куы уыдтён,
уёд райдыдтон уацхъуыдтё фыссын. Уёд, Советон дуджы,
фыстон нё колхозы раззагдёр кусджытыл. Уыдис нём
скъолайы сёрмагонд бригадё, колхозы йын уыд зёххы
хай, ёмё уым активонёй чи куыста, уыдоныл дёр-иу
афыстон. Стёй, мё кары куы бацыдтён, уёд ме сфёл-
дыстадон куыст фёуёрёхдёр кодтон. Фыстон ёмё ныр
дёр фыссын фылдёр нё ирон ёгъдёутты тыххёй, уымён
ёмё ирон адёмы цард ёгъдауимё баст у. Ёмё мын уым
ныфсы хос у газеты уацхёссёг Хосонты Земфирё. Уый
мё разёнгард кёны, мёхи хойау, мын мё фыстёджытём
йё цёст дары. 
Ёрвылбондёр мё цёстытё ныйирд вёййынц постхёс-

сёджы ёрбацыдмё. Афтё зёрдиагёй йём фенхъёлмё
кёсын, раст цыма мём мё тугхёстёг фёзындзён, уыйау,
ёмё куы райсын газеттё, уёд цыфёнды ахсджиаг куыст
дёр ныууадзын ёмё сё ёвёстиатёй райдайын кёсын:
"Рёстдзинад", "Рахизфарсы цард", "Стыр Ныхас" ёмё
"Вестник Беслана". Ацы газеттыл абоны онг мё зёрдё
нёма сивтон, искёцыйы скъуынгё нё, фёлё дзы мё
цёст исты батухын дёр никуы бауарзта, афтё ёнувыд сыл
дён. 
Мах, нё районы цёрджытё, хъуамё сёрыстыр уём, нё

газет "Рахизфарсы цард" ныр цалдёр азы фёд-фёдыл
Уёрёсейы бирё газетты ‘хсён прессёйы "Сыгъзёрин
фонд"-ы уёлахиздзау кёй у, уый тыххёй. 
Районы газеты редакцийы кусджытён мё зёрдё зёгъы

ёнёниздзинад, стёй стыр сфёлдыстадон ёнтыстдзинёд-
тё сё зын, фёлё хъёугё куысты!

ХЁМЫЦАТЫ Раман, 
газетыл ёнувыд ёмё йё иузёрдион ёхсёнадон

уацхёссёг, Республикёйы хистёрты советы
президиумы уёнг, Рахизфарсы районы Ныхасы

ирон ёгъдёутты хайады сёргълёууёг

"Рахизфарсы цард"-ы фыццаг номыр мыхуы-
ры рухс федта 1933 азы ёртхъирёны мёйы.
Уёдёй нырмё бирё дон акалд Хъаспы денджыз-
мё, Беслёны горёты Терчы доны сёрты цы
хидтё ис, уыдоны бынты. Ивта газетён йё ми-
дис, йё ном дёр, фёлё нё ивта, мыхуыры дзыл-
лон фёрёзён йё сёйраг нысан адёмён лёггад
кёнын кёй у, уый. Районы газетён йё хёстё
бирё сты, ёмё сын фидар лёууын хъёуы. Йё
алы ног номыр дёр нё зонгё кёны ног ёмё ног
адёймёгты цымыдисаг хъысмёттимё. Цас
тых ёмё хъару хъёуы йё рауадзынён (ёхцайы
кой нал кёнын). Уё 90 азы бёрёгбонмё цы
газет рауагътат, уый дёр ууыл дзурёг у. Уы-
мё гёсгё уын уё цытджын юбилейы аз мё зёр-
дё зёгъы, фыццаджыдёр, ёнёниздзинад; дык-
каджыдёр, цардхъомыс уёвын; ёртыккаджы-
дёр, сфёлдыстадон ёнтыст. Уё бёрёгбоны
мё фёнды редакцийы кусджытён зёрдёрайгё
ныхёстё зёгъын. Газетён йё ном йё уёлё —
"Рахизфарсы цард". Кём цёрыс, уыцы фыды-
зёххён йё цард ёвдисын ёнцон нёу, фёлё, уё-
хиуыл нё ауёрдгёйё, дысвёлдёхтёй лёггад
кёнут адёмён. Ёмё дзы уымён аргъ нёй.
Рагёй зындгонд у, Рахизфарсы район

Ирыстонён йё ис ёфсёнвёндагон ёмё уёлдё-
фон кулдуар кёй у, уый. Уыцы географион ёмё
политикон уавёр бирё хёстё ёвёры уё раз-
мё, фёлё зындзинёдтёй нё тёрсут, ёмё уын
ёнтысгё дёр кёны. Нёуёдз азы чысыл не сты
суанг дуджы царды дёр. Ёнус — дёс азы хъуаг
бирё цёуылдёрты ёфтауы мах, нё миддунейы.
Уыцы рёстёджы "Рахизфарсы цард"-ы редак-
цийы къёсёрыл чи хызт, уыдонёй алчидёр разы
у йё хъысмётёй. Уый уымён афтё у, ёмё га-
зет у сё ныфс, се 'мцёдисон, се 'ххуысгёнёг.
Ёнёмёнг, Дауыраты Дамиры фёстё бирёты
бон у зёгъын: "Ёз ам арвыстон мё хуыздёр аз-
тё..." Раст фыссы Хёмыцаты Раман дёр: "Га-
зет, арвы айдёнау, бауадзы рухс адёмы зёрдё-
тём..." Газеткёсёг, рухс цы у, уый куы 'мбара,
уёд ын рёдийынёй тёссаг нёу.
Газет "Рахизфарсы цард"-ён ис цытджын ис-

тори, фёлё йё абоны кусджытё дёр бёрзонд
хёссынц мыхуыры фёрёзы кады тырыса. Ре-
дакцийы куыст ёрмёст журналисттё не
'ххёст кёнынц: се 'ххуысы хай хёссынц дизай-
нертё, корректортё, техникон ёмё хёдзара-
дон кусджытё. Цыфёнды газет дёр уагъд цёуы
адёмы тыххёй. Уый та у уёззау хёс ёмё
стыр бёрн. Уымё гёсгё газеты кусджытёй
алы адёймагыл дёр ёвёрд ис бёрнон хёс кёс-
джыты раз. Ёмё йё чи куыд ёххёст кёны, уы-
мёй аразгё у "Рахизфарсы цард". Цыфёнды
стыр бёрёгбоны къёсёрыл дёр арфётёй уёл-
дай фёхъёуы хатдзёгтё скёнын. 
Газет "Рёстдзинад"-ы журналисттё уё бё-

рёгбоны фёдыл зёрдиаг арфётё кёнынц, уё
мыхуыры фёрёзы чидёриддёр фёллой кёны,
уыдонён. Нё зёрдё уын зёгъы ёнёниздзинад,
зёрдёрайгё цард ёмё сфёлдыстадон ёнтыст.
Уё районы цёрёг адёмы сёрвёлтау ма уё
къухы стыр уёлахизтё бафтёд.

ХОЗИТЫ Барис,
газет "Рёстдзинад"-ы сёйраг редактор

48 азы размё уый кусын райдыдта ацы газеты редак-
цийы къамисёгёй. Уёздан, зёрдёхёлар, хистёртён
лёггадгёнёг кёстёрёй Земфирё йёхи базонын кодта
газеты разамындён ёмё йе 'мкусджытён. Йё сёргъы уы-
цы азты лёууыд  зындгонд ёмё курдиатджын журналист,
документалон ёмё аивадон прозёйы дёсны, УФ-йы ёмё
РЦИ-Аланийы культурёйы сгуыхт кусёг  Дауыраты Дамир.
Абон кёд фёлтёрдджын ёмё дёсны уацхёссёгыл ны-
мад у Земфирё, уёддёр нё рох кёны, йё хистёр ёмсис
хёлар ын цы цёстуарзон фёдзёхстытё кодта, профес-
сионалон ёгъдауёй йёхиуыл цы хуызы хъуамё куса,
уыдон. Земфирё дёр Дамиры адёймагондзинадыл, йё
профессионалон кадыл аууон ёппарын никуы ницёмёй
бауагъта. 
Дёсны уацхёссёг, цёстуарзон хистёр,  газеткёсджы-

ты алы домёнтён ёвёстиатёй дзуапп дёттыны миниу-
джытёй  ёххёстёй хайджын у Хосонты Земфирё. Иттёг
дёсны у, куыд ирон, афтё уырыссаг ёвзагыл уацтё,
очерктё, репортажтё, этюдтё, уацхъуыдтё фыссынмё.
Арёхдёр  газет "Рахизфарсы цард"-ы Земфирёйён ба-
кёсён вёййы социалон, ахуырадон, политикон, хъёууон-
хёдзарадон фарстатыл фыст зёрдёмёхъаргё, мидисёй
ёмё хъуыдыйё хъёздыг ёрмёджытё. Телефонёй йемё
куы ныхас кёнай кёнё йыл ёхсёнадон бынаты, бёрёгбо-
ны, ёмбырды куы амбёлай, уёддёр дыл, раст хионау,
ёнёбаузёлгё, нё фёуыдзён. Йё  бакаст куыд аив у, аф-
тё йё удыхъёдмё дёр фау ёрхёссён нёй. Ёцёг ирон
сылгоймаг ёмё уацхёссёг, сфёлдыстадон фёлтёртыл
аудёг хистёр, фёлмён ныййарёг ёмё нана цы миниу-
джытёй хайджын хъуамё уа, уыдон Земфирёйён Хуыцау
ёмё дунейы фарн ёххёстёй балёвар кодта.
Ёрёджы  газет "Рахизфарсы цард"-ы редакцийыл, газе-

ты 90 азы къёсёрыл ёрцыд ёхсызгон цау. Хосонты Зем-
фирёйён лёвёрд ёрцыд журналистикёйы къабазы  РЦИ-
Аланийы Сёргълёууёджы преми. Уый фёдыл бирё ар-
фётё райста йе ‘мсис хёлёрттёй, редакцийы  кусджы-
тёй, Рахизфарсы районы хицауадёй ёмё, уал азы лёггад
ёмё кад кёнынёй кёмён нё фёллайы, уыцы газеткёс-
джытёй.
Мах, газет "Рёстдзинад"-ы редакцийы коллектив, уыцы

зёрдиаг арфётём ёфтауём нёхи ёхсызгон фёндиёгтё.
Земфирё, нё ёнувыд хёлар ёмё газеткёсёг дё, ёмё
дын нё цёст уарзы фидар ёнёниздзинад, ног сфёл-
дыстадон уёлахизтё. Дё кёстёрты хорздзинёдтё уын-
гёйё,  царды  дзаджджын хёрзтёй  рёвдыдёй,  амонд-
джынёй цёр! 

АНВАРАТЫ Валери  

Уыцы ныхёсты фёстё
мёнён иуцасдёр мё ныфс
асаст, дызёрдыг кодтон,
фёлё дзёгъёлы тарстён
— редакцийы коллектив, ре-
дакторёй, хёдивёгёй рай-
дай ёмё суанг нё бухгал-
тер — Лазарты-Хёблиаты
Заретёйы онг, фыццаг
бонтёй фёстёмё, кодтой
мёнён се 'ххуысы хай. Мы-
сын сё абон — чи ма ис не-
мё, стёй чи нал ис, уыдон
дёр, цы бачындёуа,
рёстёг йё куыст кёны, иу
фёлтёр иннёйы ивы.
Мё кёддёры ёмкус-

джытёй хорз ёмбал ёмё
зондамонджытёй иу уыди
Семен Волковиницер —
Фыдыбёстёйы Стыр хёсты
архайёг, бирё азты дёр-
гъы разамынд лёвёрдта
редакцийы коллективён.
Азтё йыл куы рацыди, уёд
ссис партион царды хайады
сёргълёууёг. Фёллад нё
зыдта, куыстуарзаг, рёст-
зёрдё адёймаг, йе 'гъдау
ёмё зондёй — кёстёртён
фёзминаг.
Николай Бизянов, газе-

ты бёрнон нымёрдар. Кур-
диатджын адёймаг, кодта
нын нё газет, куыд мидис-
джын, афтё бакаст-
джындёр, журналисты дёс-
ныйады йын сусёгдзинёд-
тё нё уыд. 
Редакторы хёдивёг

Фёрниаты Альбертимё
мын бирё кусгё нё рауади,
фёлё мё зёрдыл бадард-
тон — уыди ёргомдзырд,
куыстадон ёгъдауыл фидар
хёцёг.
Мё куысты дёргъы мын

тынг ёххуыс кодта Софья
Василенко, арёх-иу баца-
мыдта, мёнё афтё хуыз-
дёр уыдзён, растдёр,
зёгъгё, нё уарзта,
куыстёй йёхи чи расай-ба-
сай кодта, куыдфёндыйы
цёстёй йём чи касти,
ахёмты.
Ёмё куыд нё рисса

зёрдё, не 'рыгон редактор
Пелиты Василийы мыс-
гёйё, ёдзардёй ёнён-
хъёлёджы фёхъуыд не
'хсёнёй. Хёрзёрыгонёй
ёрбацыд коллективмё, ре-
дактор куы ссис, уёд та нё-

иу дисы бафтыдта куысты
ногдзинёдтём тырнынёй.
Василийы хъёппёрисёй
нё республикёйы фыццаг-
дёр мах райдыдтам газет
компьютеры ёххуысёй
мыхуыр кёнын.
Хъаныхъуаты Савели,

мах ёй хуыдтам Михалыч,
не 'ппётён дёр фёзминаг
уыди, уёлдайдёр та йё иу
диссаджы миниуёгёй —
хёрзцыбыр рёстёгмё уы-
ди йё бон газетён стыр
ёрмёг бацёттё кёнын.
Фысгё та кодта бирё ёмё,
куыд хъуыди, афтё. Ба-

кастёй Михалыч уыди тыз-
мёгхуыз, фёлё йё хъёл-
дзёг ныхас та фёхудын
кодтаид кёйфёнды дёр. 
Бёрёзгаты Людмилёйы

фёстё нём редакторёй
кусын райдыдта Дауыраты
Дамир. Йе 'ппёт хъарутё
дёр лёвёрдта газетён.
Ёмё цыбыр рёстёгмё уый
фендёрхуызон — куыд йё
фёлгонцёй, афтё миди-
сёй дёр. Фёзынди нём
ног рубрикётё — "Нё уа-
зёгуаты", "Публицисты

колонкё", "Райгуырён
хъёу", "Зёхх ёмё
адём" ёмё ёндёртё.
Адём ёхсызгонёй зонгё
кодтой уыцы рубрикёты
бынмё ёрмёджытимё,
арёх нём-иу ёрбарвыстой
арфёйы фыстёджытё. Нё
тираж дёр фёфылдёр.
Газет-иу рафыстой канд

районы нё, фёлё ёндёр
регионты цёрджытё дёр.
Ноджы ма иу арфёйаг
хъуыддаг фёзынди редак-
цийы куысты Дамиры ду-
джы. Уый иу ёмё дыууё
хатты нё арвыста нё кус-
джыты Мёскуымё, Прибал-
тикёмё, Белоруссимё —
хуыздёр журналистты фёл-
тёрддзинадимё зонгё кё-
нынмё. Куыд Пелиты Васи-
ли, афтё Дамирёй дёр рох
нё уыдысты коллективы
куысты ёмё царды уавёр-
тё.
Арфёйаг уыдыстём не

'ппёт дёр нё диссаджы
дёсны корректор Гамахар-
ты-Хёдарцаты Людми-
лёйё. Уёлдай дамгъё нё
— къёдзыг дёр дзы нё

аирвёзтаид, йёхёдёг йё
куыстмё куыд бёрнон
цёстёнгас дардта, иннё-
тёй дёр афтё домдта,
талф-тулфёй куыст нё
уарзта.
Зынгё фёд ныууагъта

редакцийы, редактор уёв-
гёйё, Баскаты Эльзё.
Цавёрфёнды ахсджиаг, ва-
зыгджын куыст куы кодтаид,
уёддёр бёрнонёй, куыд
ёмбёлы, афтё ёмё хъёу-
гё ёмгъуыдмё, ёнёкъуых-
цыйё.  Тынг зын фёлварён
бавзёрста Эльзё — йё иу-
нёг хъёбул Алыккаты Фати-

мё, нё редакцийы къами-
сёг, Беслёны фыццёгём
скъолайы теракты дыкъахыг
тугдзыхтём амынёты куы
бахауд, уёд. Фёлё Эль-
зёйы тыхст, йё зёрдёйы
рыст ёмё сагъёс махёй,
редакцийы кусджытёй, ёп-
пындёр ничи бафиппайдта.
Куывта Хуыцаумё... Ёмё
йё, ёвёццёгён, уё-
лёрвтё фехъуыстой — Фа-
тимё аирвёзт...
Уыцы цалдёр боны дёр-

гъы Эльзё цытё бавзёрс-

та, цытё федта, фехъуыста,
уыдонёй та фёстёдёр,
куыд ёцёг журналист, са-
рёзта чиныг "Пепел Бесла-
на". Йё хёс сёххёст кодта,
уыцы стыр бёллёхы чи ба-
хауд — чи нал уыди, стёй чи
аирвёзт — уыдоны размё.
Хосонты-Дзулаты Зем-

фирё йыл-иу мах, йе 'мкус-
джытё, дис кодтам — куыд
ын ёнтысы хёдзары куыс-
тытё дёр кёнын, йё лё-
джы рынчын фыдмё зилын,
сывёллёттё хъомыл кё-
нын, стёй ма не 'ппётёй
раздёр редакцимё ёрба-
цёуын, афоныл хъёугё ёр-
мёджытё радтын? Хъёууон
хёдзарады хайады сёргъ-
лёууёджы бынаты Земфи-
рё йёхи сёрёнёй рав-
дыста.
Къомайты-Бокоты Ли-

дия нём кусынмё ёрба-
цыд Цёгат Ирыстоны пад-
дзахадон университет каст
фёуыны фёстё. Бакаст-
джын, зондджын, ёгъдау-
джын Лидёйы бауарзтам
йё фёлмён удыхъёды,
хёларзёрдёйы тыххёй.

Ёрыгон уацхёссёг йе
'ппёт хъарутёй дёр ар-
хайдта йё дёсныйад хуыз-
дёр базоныныл, ахуыр код-
та раззагдёр журналистты
фёлтёрддзинад. Фёстё-
дёр та йё Дамир арвыста
Мёскуыйы паддзахадон
университеты журналисти-
кёйы факультетмё. Куы
ёрыздёхт Ирыстонмё
ахуыры фёстё, уёд рай-
дыдта кусын нё газеты
бёрнон нымёрдарёй...
1986 азы Лидия ссис нё
республикёйы журналистты
сфёлдыстадон конкурсы
уёлахиздзау йё очерк
"Обелиск на вокзале",
зёгъгё, уый тыххёй.
Ёз мё хъысмётён зё-

гъын стыр бузныг, ахём
дзёбёх адёмимё бирё
азты дёргъы кёй фёкуыс-
тон, иу ёнгом, хёлар, ём-
зонд бинонтау кёй
уыдыстём, нё иумёйаг
хъуыддаг зёрдёрухс ёмё
разёнгардёй кёй кодтам,
уый тыххёй.

Ныр та зёгъдзынён нё
газеты абоны редактор
Хъазиты Иринёйы тых-
хёй. Ахём бёрнон куысты
сёргъы ёрлёугёйё, уый
нё фервёссыд йёхиуыл,
ноджы разёнгарддёрёй
райдыдта архайын, цёмёй
газет цёуа адёмы зёрдё-
мё, фылдёрёй-фылдёр
ёй фыссой. Тёккё рай-
дайёны Иринёйы фыццаг
ёрмёг нё газеты уыдис
Мёскуыйы театралон центр

Дубровкёйы теракты тых-
хёй. Уёд Иринё нёма уы-
дис журналист, фёлё бёл-
лыд суёвынмё. Ёмё йё
фыццаг фёлварён фё-
рёстмё. Уый ноджы тынг-
дёр сразёнгард кодта
ёрыгон чызджы, бацыди
ЦИПУ-йы журналистикёйы
факультетмё, ёнтыстджы-
нёй йё каст фёци. Сёх-
хёст йё бёллиц. Фёстё-
дёр ма Иринё райста фёс-
аууонмё ахуыры юристы
диплом дёр.
Ёппёт уыцы зонындзи-

нёдты ёмё хуыздёрёй-
хуыздёрмё тырныны фёр-
цы Иринёйён ёмё, раза-
мынд кёмён дётты, уыцы
коллективён йё къухы баф-
тыд стыр уёлахиз — ацы аз
дёр та нё районы газет ба-
хауд "Уёрёсейы мыхуыры
сыгъзёрин къёбиц"-мё.
Уырны мё фидарёй —
ахём уёлахизтё ма
уыдзён!

АЛЫККАТЫ-МЫКАГЪАТЫ
Азё, 

журналист

Мё уарзон районы газет "Коммунизмы тырыса" (раз-
дёр афтё хуынд) райсгёйё-иу куы федтон ёмё ба-
кастён мё зонгёты фыст уацхъуыдтё, уёд сём-иу ба-
тёхуды кодтон, искуы мён къухёй фыст уацхъуыд дёр
куы фенин йё фёрстыл, зёгъгё.

Иу хатт мё хъёуккаг Ёрчъегкаты Геор ёрбацыд мё
фыд Хъуыдакаты Агуыбечырмё. Куыста куырдадзы, стёй
къёйдуртёй цыртытё кодта. Ёз сё ныхасмё байхъуыстон
ёмё бамбёрстон, Геор ыл газетмё фыссынмё кёй хъа-
вы. Сё ныхасы фёстё мё уазёгён афтё зёгъын: "Мё-
нён дёр ма бацамон, газетмё куыд фыссын хъёуы, уый".
Ме 'мхъёуккаг мын афтё: "Дё зёрдёйы цы монцтё ис,
уыдон гёххётмё рахёсс, ёмё дзы рауайдзён уацхъуыд". 
Геор уыд раззагдёр колхозон, йё алыварс йёхи хуызён

адёмы ёрбамбырд кодта ёмё сё звено сарёзта, социа-
листон ерысы алы хатт дёр уыдысты раззагдёртё. Мё
фыццаг уацхъуыд уыдис быдырыкуыстгёнёг звенойы тых-
хёй. Кём ма уыд мёнёй амондджындёр, газеты фарсыл
ёй куы бакастён, уёд. Мё бёллиц сёххёст.
Советон Цёдис куы фехёлд, уёд газетён йё ном ивд

ёрцыд, ссис "Рахизфарсы цард" ("Жизнь Правобережья").
Уёд мёхинымёр ахъуыды кодтон, сыгъзёрин куыдфёнды
схон, йё хуыз ёмё йё кад нё ивынц.
Мё уарзон газет исём 60 азы бёрц. У цымыдисон, йё

фёрстыл вёййы алы темётыл фыст ёрмёджытё, уыдони-
мё мё уацхъуыдтё дёр. Мёнён стыр ёххуыс уыдысты,
раздёр азты редакцийы чи куыста, уыдон: Дауыраты Да-
мир, Мыкагъаты Азё, Баскаты Эльзё, Къомайты Лидё
ёмё, ныр чи кусы, уыдон — Хосонты Земфирё, Хъазиты
Иринё. Адёймаг сём куы бацёуы, уёд ыл бацин кёнынц,
мидбылты бахудынц, фёлмён хъёлёсёй сдзурынц.

"Рахизфарсы цард"-ыл сёххёст 90 азы, ёмё йын мё
зёрдё зёгъы, цёмёй йё кад бёрзонддёр кёна, адём-
мё ёхсызгон хабёрттё хёсса, йё кусджытён та — фидар
ёнёниздзинад ёмё адёмы фарн. Ёмё ма мём ис иу
фёндон: цёмёй, 90 азы адёмён цы газет лёггад кёны,
уымён паддзахадон хёрзиуёг лёвёрд ёрцёуа.

ХЪУЫДАКАТЫ Хъасболат,
ёхсёнадон уацхёссёг, Заманхъул

Нёрёд дё ном 

Арвы айдёнау, ёрттив

Йё зёрдёйы хорзёхтё 
адёмыл уары 

Нё республикёйы дзыллон хабархёссёг фё-
рёзты кусджытёй иу у газет "Рахизфарсы  цард"-ы
сёрмагонд уацхёссёг, УФ-йы Журналистты цёди-
сы уёнг, РЦИ-Аланийы культурёйы сгуыхт кусёг
ХОСОНТЫ-ДЗУЛАТЫ Земфирё. 

“Хъысмётён 
зёгъын бузныг…”

— Рахизфарсы районы газет "Коммунизмы тырыса"-йы къёсёрыл фыццаг хатт
бакъахдзёф кодтон 1980 азы. Уымёй размё куыстон корректорёй Казахстаны горёт
Джамбулы облёсты газет "Фёллойы тырыса"-йы, фёстёдёр та дёс азы дёргъы —
уырыссаг ёвзаг ёмё литературёйы ахуыргёнёгёй Беслёны фыццёгём скъолайы. Га-
зеты кусынмё та мё сразёнгард кодта Рахизфарсы партийы райкомы пропагандё ёмё
агитацийы хайады уёды сёргълёууёг, абон та зындгонд фыссёг ДАУЫРАТЫ Дамир.
Газеты редактор уёд уыди БЁРЁЗГАТЫ Людмилё. Ёфсёрмыгёнгё бахызтён йё ка-
бинетмё, салам ын радтон, мёхи бацамыдтон, загътон ме 'рбацыды сёр. Людмилё
иуцасдёр рёстёг ницы сдзырдта, стёй мём комкоммё ёрбакаст ёмё загъта: "Ахуыр-
гёнёг дёр хорз у, фёлё мах ныртёккё хъёуы журналисттё, кёс дёхёдёг, кёд са-
рёхсдзынё, уёд — табуафси..."

Фарс бацёттё кодта ХЁМЫЦАТЫ Морис

"Рёстдзинад  -ы
арфё газет

"Рахизфарсы 
цард  -ён

Газет “Рахизфарсы цард”-ы абоны...

ёмё раздёры кусджытё

“

“

